
ABSTRAKTI 

 

Lënda e Biologjisë që trajtohet në shkollë formohet nga një tërësi konceptesh, të cilat mësuesi 

duhet t’i njohë shumë mirë dhe të parafytyrojë qartë rolin e tyre në formimin biologjik të 

nxënësve të tij. Që të formohen koncepte të drejta, mësuesit duhet të përdorin metoda të 

ndryshme praktike, sikurse që është metoda eksperimentale, vrojtimi, ekskursionet. 

Qëllimi i hulumtimit ështe që të mësohet se sa përdoret metodat eksperimentale në procesin e 

mësimdhënies nga ana e mësimdhënësve në orët e biologjisë në shkollat fillore të mesme të 

ulëta,  në Prishtinë. Për të marr dëshmi se si zbatohet puna eksperimentale gjatë orëve të rregullta 

të biologjisë, janë marr në intervista mësimdhënësit. 

Sa i përket metodave, ky hulumtim ka për qëllim të zbulojë se sa po zbatohet metoda 

eksperimentale në formimin profesional të nxënësve prej klasës së VI-IX-të. Ky hulumtim ka 

rëndësi të veçantë dhe duhet të jetë sa më i efektshëm, një motiv edhe më i madh është se ky 

problem nuk është hulumtuar aq sa duhet dhe na jep mundësinë që t`i qasemi sa më detajisht e të 

dimë si zbatohet kjo metodë në procesin e mësimdhënies.  

Si pyetje kryesore hulumtuse është se sa praktikohet metoda eksperimentale në procesin e 

mësimdhënies nga ana e mësimdhënësëve të shkollave fillore të ciklit të mesëm të ulët? 

Gjithashtu hipoteza e këtij hulumtimi është se metoda eksperimentale praktikohet jo 

mjaftueshëm, nga mësimdhënësit të ciklit të mesëm të ulët, në procesin e mësimdhënies. Për 

realizimin e këtij hulumtimi është aplikuar metoda cilësore. Instrumenti hulumtues që do të 

përdoret në këtë hulumtim do të jenë intervistat. Hulumtimi është realizuar përmes intervistave të 

mësimdhënësëve të lëndës së biologjisë së klasave 6, 7, 8 dhe 9. 

Hulumtimi është realizuar në Komunën e Prishtinës, në shkollat fillore të mesme te ulëta, të 

klasave 6-9, me ҫ`rast u përfshinë 7 intervista nga mësimdhënësit e lëndës së Biologjisë të 

shkollave të ndryshme. 

  

Fjalët kyçe: Eksperiment, mësimdhënie, mësimnxënie, metodë, laborator. 



ABSTRACT 

 

The subject of Biology that is taught in school is formed by a set of concepts, which the teacher 

must know very well and clearly visualize their role in the biological formation of his students. 

In order to form the right concepts, teachers have to use different practical methods, such as 

experimental methods, observation, excursions. 

The purpose of the research is to find out how much experimental methods are used in the 

teaching process by teachers in biology classes in primary and lower secondary schools in 

Prishtina. Teachers were interviewed to obtain evidence of how experimental work is 

implemented during regular biology classes. 

In terms of methods, this research aims to find out how much the experimental method is being 

applied in the vocational training of students from grades VI-IX. This research is of special 

importance and should be as effective as possible, an even bigger motive is that this problem has 

not been researched enough and gives us the opportunity to approach it in as much detail and 

know how to apply this method. in the teaching process. 

As a key research question is how much is the experimental method practiced in the teaching 

process by primary school teachers? Also the hypothesis of this research is that the experimental 

method is not sufficiently practiced, by lower secondary school teachers, in the teaching process. 

Qualitative methods have been applied for the realization of this research. The research 

instrument that will be used in this research will be interviews. The research was conducted 

through interviews of biology teachers of grades 6, 7, 8 and 9. 

The research was conducted in the Municipality of Prishtina, in the lower secondary primary 

schools, grades 6-9, in which case 7 interviews were included by the Biology teachers of 

different schools. 

 

Keywords: Experiment, teaching, learning, method, laboratory. 

Kapitulli I: HYRJE 

 

Meqë mësimdhënia është art, atëherë për një orë mësimore në klasë duhen vetëm aktorë e jo 

spektatorë, cili do prej tyre duhet të luajë rolin e vet. Këtë edhe më tepër e fuqizon thënia e 

pedagogut William A. Ward, i cili ndër të tjerash thotë: “Mësuesi mediakër tregon, mësuesi i 

mirë shpjegon, mësuesi i dalluar demostron, mësuesi i shkëlqyeshëm inspiron”. 

Shkenca është një nga sferat e veprimtarisë njerëzore, qëllimi i së cilës është studimi dhe njohja e 

botës përreth. Çdo shkencë metodat e veta të hulumtimit, por detyra e çdo shkence është ndërtimi 

i një sistemi njohurish të besueshme bazuar në fakte dhe përgjithësime që mund të konfirmohet 

ose të hidhet poshtë. 

Është e njohur se puna shkencore është një proces dhe aktivitet i organizuar i njohurive, prandaj 

nuk mund të mësohet në asnjë mënyrë duke lexuar dhe diskutuar. Shumë prova tregojnë se puna 

në laborator është punë që ka qenë mjaft e dobishme, për të ndihmuar nxënësit dhe studentët për 

t’i kuptuar konceptet shkencore (Abrahams, 2017). Në kufijtë e kërkimit, shkenctarët lëvizin 

vazhdimisht midis një bote teorish, ideve, koncepteve dhe të një bote të natyrës (fenomene 

spontane) dhe eksperimenteve laboratorike (fenomeneve të sajuara). Në botën e teorive 

shkencëtarët gjenerojnë ide, teori të reja dhe hipoteza. Në botën e fenomeneve idetë dhe 

hipotezat testohen. Fenoment dhe eksperimentet shërbejnë si një burim për vërtetimin e ideve 

dhe teorive (Berg, 2009). 

Biologjia është një shkencë praktike, cilësia e lartë, eksperimentet dhe hetimet e duhura të 

biologjisë janë çelësi për të zgjeruar mësimin, dhe sqarimin dhe konsolidimin e teorisë. 

Aktivitetet praktike nuk janë vetëm motivuese dhe argëtuese, ato gjithashtu u mundësojnë 

nxënësve të aplikojnë dhe zgjerojnë njohuritë dhe kuptimin e tyre në biologji në situata të reja 

hetimore, të cilat mund të stimulojnë interesin dhe të ndihmojnë të mësuarit dhe ruajtjen. 

 Në mënyrë thelbësore, puna praktike u jep nxënësve një kuptim se si gjenerohet njohuria 

biologjike, eksperimentet dhe vëzhgim.Puna praktike është një faktor kryesor në angazhimin, 

entuziazmimin dhe frymëzimin e nxënësve, duke stimuluar kështu gjatë gjithë jetës interes për 

shkencën. Puna praktike me cilësi të lartë dhe të përshtatshme është thelbësore për mësimin 

efektiv në shkencë. Puna praktike e cilësisë së lartë dhe e përshtatshme në orët mësimore është 

thelbësore për të mësuarit efektiv në shkencë. 

 Nga organizmat më të vegjël te më i madhi, në nivel molekular deri te studimi i popullatave dhe 

ndërveprimet e tyre me një botë në ndryshim, ndryshueshmëria e qenësishme e lidhur me 

studimin praktik të jetës proceset dhe materiali biologjik kërkon mësimin specifik të 

matematikës, statistikës dhe aftësitë e modelimit. 

Edukatorët e biologjisë dhe stafi mbështetës teknik janë kontribues jetik në përparimin e 

shkencës. Si të tillë, ata kërkojnë që trajnimi të jetë kompetent dhe i sigurt për t'iu përgjigjur 

pozitivisht paparashikueshmërisë së punës materiale biologjike dhe përqafojnë mundësitë e 

ofruara nga gjerësia e bioshkencave. 

Gjatë punës praktike nevojiten të plotësohen disa kritere si më poshtë: 

• Angazhim i përkushtuar në kohë për punë praktike 

• Hapësira laboratorike të mirëmbajtura, të pajisura mirë, të dizajnuara mirë, të dedikuara dhe    

qasje në ato ekosistemet funksionale. 

• Pajisjet, softueri, trajnimi dhe mbështetja teknike duke përfshirë përdorimin e duhur të TIK -ut 

• Stafi dhe pajisjet e përshtatshme për madhësinë e klasës (Practical Biology Position Statement, 

2010). 

Vështirësitë e nxënësve në mësimin e biologjisë kanë qenë të studiuar nga studiues të ndryshëm 

në të gjithë botën. Përjetimi i vështirësive në kaq shumë tema nga biologjia ndikon negativisht në 

motivimin e nxënësve dhe arritjen e tyre dhe në interesimin e tyre në lëndën e biologjisë. 

Vështirësitë e nxënësve me shumë tema në biologji i kanë stimuluar studiuesit që hulumtojnë pse 

nxënësit përjetojnë vështirësi të tilla dhe si të kapërcehen këto vështirësi sa më lehtë që të jetë e 

mundurë. 

Ka shumë arsye pse nxënësit kanë vështirësi në mësimin e koncepteve biologjike. Vetë natyra e 

shkencës dhe metodat e saj të mësimdhënies janë ndër arsyet e vështirësive në mësimin e 

shkencës. 

Shkenca biologjike përfshin shumë koncepte abstrakte, ngjarje, tema dhe fakte që studentët duhet 

të mësojnë. Kjo e bën të vështirë për studentët t'i mësojnë ato (Çimer, 2012). Edukimi shkencor 

ka një rol të rëndësishëm në rritjen e aftësive të individëve që mund të përshtaten me botën dhe 

në zhvillimin e aftësive të shekullit njëzetë e një. Brenda fushës së edukimit shkencor, biologjia 

mbulon informacionin që individët mund të përdorin në jetën e tyre të përditshme, e kjo e bën 

mësimin e Biologjisë edhe më të rëndësishme. Mësuesit marrin përgjegjësi të mëdha në 

realizimin e një mësimi efektiv të biologjisë. Një nga këto përgjegjësi është përdorimi i pajisjeve 

dhe materialeve në mësimdhënie, sepse përdorimi i pajisjeve në mësimdhënie ndihmon në 

mësimin e informacionit në mënyrë efektive, të përhershme dhe kuptimplotë. Po kjo krijon 

gjithashtu një mjedis aktiv dhe argëtues në klasë. 

Shkenca mbulon fushat më të rëndësishme të jetës që kërkojnë informacione dhe kuptime. 

Sidomos përmes Biologjisë, nxënësit mund të jenë të informuar rreth zhvillimit të tyre dhe të 

familjarëve, e shumë ngjarje të rëndësishme dhe zhvillimet që ndodhin në mjedisin e tyre dhe në 

botë. Biologjia është një pjesë thelbësore e arsim për të gjithë. Mësimi i biologjisë duhet të jetë 

në gjendje të pasqyrojë elementet e kësaj fushe dhe karakteristikat e tij interesante. Studentët 

duhet të marrin pjesë aktive në lëndët, të përformojnë eksperimente dhe të mësojnë duke krijuar 

shoqata me jetën e përditshme. Në mësimin e biologjisë, e cila ka një vend të rëndësishëm në 

edukimin shkencor, është e jashtëzakonshme rëndësia për të krijuar një mjedis mësimor në të 

cilin nxënësit mund të kuptojnë dhe të kënaqen me mësimin e biologjisë. Në mësimin e 

biologjisë, në klasë ose në laborator, duke krijuar një shumëllojshmëri në mjedisi, në mënyrë që 

të zhvillohet një mësimdhënie më efektive, e cila është e rëndësishme për sa i përket ndërveprimi 

dhe komunikimi mësues-nxënës (Sayan & Mertoğlu, 2020). 

Puna laboratorike shihet si pjesë përbërëse e shumicës së kurseve shkencore megjithatë, një pjesë 

e konsiderueshme e aktiviteteve laboratorike mbeten shumë përshkruese dhe nuk arrijnë të  

sfidojnë shumë nxënës të shkencave (Fisher, Harrison, Henderson, & Hofstein, 1998). 

Eksperimenti luan një rol kryesor në mësimdhënie shkencore, kurse udhëzimet shkencore pa     

punë eksperimentale nuk janë të kuptueshme. 

Është e qartë se eksperimenti është tipari kryesor i metodave në shkencës gjatë hulumtimit në 

natyrë. Në shkencë eksperimenti përdoret për të provuar hipotezat e parashtruara nga hetimi i 

qëllimshëm. Po ashtu vlen të ceket se eksperimenti është i lidhur ngusht edhe me pjesën teorike, 

me fjalë të tjera, procesi i hetimit bazohet gjithmonë nga bashkëveprimi i eksperimentit me 

pjesën teorike (Duit & Tesch, 2010). 

Gjatë këtij hulumtimi do të kuptojmë rëndësinë e zbatimit të metodës eksperimentale, me anë të 

fakteve që janë të lidhura drejtpërdrejt me monitorimin dhe vlerësimin e punës, e cila zbatohet në 

praktikë nga ana e mësimdhënsëve, lidhur me përdorimin apo jo të zbatimit të metodës 

eksperimentale në procesin e mësimdhënies në shkollat fillore. 

 

1.1. Definimi i problemit 

 

Problemi i këtij hulumtimi ka të bëjë me sfidat e mësimdhënësve të biologjisë në aplikimin e 

metodës eksperimentale në procesin edukativo-arsimor. 

 

1.2. Qëllimi i hulumtimit 

 

Qëllimi i këtij hulumtimi është të identifikohen faktorët dhe shkaqet që ndikojnë në përdorimin 

dhe mospërdorimin e metodave eksperimentale gjatë realizimit të procesit mësimor, si dhe  

rëndësia e zbatimit të kësaj metode.  

 

1.2.1. Pyetja kryesore e hulumtimit 

 

Pyetja kryesore e hulumtimit është se sa praktikohen metodat eksperimentale në procesin e 

mësimdhënies nga ana e mësimdhënësve në ciklin e mesëm të ulët? 

1.2.2.  Pyetjet ndihmëse të hulumtimit 

 

- Çfarë ndikimi ka zbatimi i metodës eksperimentale në procesin e mësimdhënies ? 

- Cilët janë faktorët që ndikojnë në mos aplikimin e metodës eksperimentale nga mësimdhënësit? 

- Sa e nxit motivimin e nxënësëve në mësimnxënie puna eksperimentale, gjatë orëve mëësimore? 

 

1.2.3. Hipoteza e hulumtimit 

 

Metoda eksperimentale praktikohet jo mjaftueshëm nga mësimdhënësit të ciklit të mesëm të ulët 

në procesin e mësimdhënies. 

 

1.3. Rëndësia e punës laboratorike 

 

Gjatë intervistimit dhe marrjen e përgjigjjeve nga ana e mësimëdhënësve, erdhëm në përfundim 

se rëndësia e punëve laboratorike është si vijon: 

 Gjatë zbatimit të punës laboratorike nxënësit të shumtën e rastit janë të pavarur në punë. 

 Me ndihmën e punëve laboratorike arrihet lidhja e teorisë me praktikën. 

 Me zbatimin e punëve laboratorike, nxënësit jo vetëm që fitojnë njohuri por edhe shumë 

shkathtësi e shprehi. 

 Tek nxënësit puna laboratorike rrit ndjenjën e bashkëpunimit, dhe të ndihmës reciproke të 

tyre. 

 

Në vazhdim do të paraqesim disa figura të pajisjeve në laboratore të bëra gjatë hulumtimit 

tim nëpër shkolla të Prishtinës: 

Figura 1. Mikroskopi 

    

Figura 2. Modeli i dhëmbëve 

Figura 3. Modelet 3D të sistemeve të organeve  

Figura 4. Modele tjera 3D të organeve  

Figura 5. Terrariumi si model 

   

Figura 6. Serra të modeluara 

Figura 7. Herbariumet  

  

Figura 8. Mjetet e diseksionit 

Kapitulli II: SHQYRTIMI I LITERATURËS 

 

Përmbajtja interesante e programit mësimor të biologjisë dhe qasja e propozuar e punës i 

kontribon që te nxënësi të zhvillohen aftësitë kognitive, të menduarit kritik dhe abstrakt. Qëllimi 

i shkencës është të gjejë një shpjegim që mbështetet nga prova për ngjarjet dhe fenomenet të 

botës së gjallë. Pra mësimi shkencor, përfshin vënien e studentave në veprim ku ata munden t’i 

shohin gjërat vetë (Millar & Abrahamas, 2009). 

Natyra e shkencës përfshin të kuptuarit se çfarë është shkenca, rolet e saj, cilët janë shkencëtarët 

dhe detyrat e tyre shkencore, të dhëna, vëzhgime, ngjarje, rregulla, ligje dhe metoda shkencore, 

dhe si kryhet shkenca. E koncepti përfaqëson atë që pasqyron njohuria, mënyrën se si një qenie 

njerëzore kryen aktin e njohjes, metodat e ndërtimi i njohurive dhe besimeve, dhe vlerave që 

lidhen me prodhimin e shkencës. Qëllimi i shkencës është, të aftësojë individë me aftësi të të 

menduarit kritik dhe të mësuarit gjatë gjithë jetës që kërkojnë dhe pyesin. Studentët me këto 

aftësi të synuara konsiderohen "të arsimuara nga shkenca". Nxënësit duhet të fitojnë dhe 

zhvillojnë aftësitë e procesit shkencor, për të kuptuar natyrën e shkencës, për të mësuar se si 

punojnë shkencëtarët, dhe për të kuptuar metodat e kërkimit shkencor. Brenda qasjes aktuale 

arsimore, individët pritet të pyesin, hulumtojnë, dhe të jenë aktivë në proces të qasjes në 

informacion, gjatë mësimit të pavarur nga disiplina. Aftësitë e procesit shkencor i mësojnë 

individët të studioni si shkencëtar duke përdorur metoda kërkimore shkencore (Kosler & Kalyon, 

2020). 

Biologët dhe shkencëtarë të tjerë, studiojnë botën duke përdorur një proces formal të referuar si 

metoda shkencore. Metoda shkencore u dokumentua për herë të parë nga Sir Francis Bacon 

(1561-1626) nga Anglia, dhe mund të zbatohet në pothuajse të gjitha fushat e studimit. Metoda 

shkencore bazohet në vëzhgim, i cili më pas çon në një pyetje dhe zhvillimin e një hipoteze që i 

përgjigjet asaj pyetjeje. Shkencëtari pastaj mund të hartojë një eksperiment për të testuar 

hipotezën e propozuar, dhe bën një parashikim për rezultatin e eksperimentit, nëse hipoteza e 

propozuar është e vërtetë. 

Metoda shkencore mund të duket tepër e ngurtë dhe e strukturuar; megjithatë, ka fleksibilitet. 

Shpesh, procesi i shkencës nuk është aq linear sa sugjeron metoda shkencore dhe rezultatet 

eksperimentale, shpesh frymëzojnë një qasje të re, nxjerrin në pah modele ose tema në sistemin e 

studimit, ose krijojnë vëzhgime dhe pyetje krejtësisht të reja dhe të ndryshme, gjithashtu, metoda 

shkencore mund të zbaton zgjidhjen e problemeve që nuk janë domosdoshmërisht në natyrë 

shkencore (Gerhart, 2021). 

Tipar kryesor i shkencës që e dallon atë më qartë nga lëndët e tjera të kurrikulës, është se mësimi 

shkencor zhvillohet në laborator ku përfshihen nxënësit dhe mësuesit në kryrjen e veprimeve 

laboratorike. Arsyetimi dhe objektivat e këtij punimi trajton, rolin e punës laboratorike në 

edukimin shkencor, me një theks të veçantë në vlerësim. Puna në edukimin shkencor është 

diskutuar për dekada të tëra. Mësuesit, studiuesit dhe krijuesit e politikave janë të bindur për 

vlerën e saj për të kuptuar shkencën. Qëllimi i punës laboratorike në edukimin shkencor përfshin, 

ndihmën e nxënësve për të mësuar shkencën përmes përvetësimit të koncepteve, dhe njohurive 

teorike dhe ndihmën e tyre për të mësuar rreth shkencës duke zhvilluar një kuptim të natyrës dhe 

metodave të shkencës. Punimet laboratorike gjithashtu u mundësojnë studentëve të bëjnë 

shkencë duke përdorur protokollet e kërkimit shkencor.  Për më tepër, puna laboratorike duhet të 

stimulojë zhvillimin e aftësive analitike dhe kritike dhe të krijojë interes për shkencën. Ekziston 

shqetësimi, për efektivitetin e punës laboratorike që i ndihmon studentët të kuptojnë aspekte të 

ndryshme të kërkimit shkencor.  Shpesh, mësuesit dëshirojnë të zhvillojnë aftësi të të menduarit 

të rendit të lartë të nxënësve  p.sh. Mendim kritik; megjithatë, praktikat e tyre të vlerësimit nuk 

pasqyrojnë këto qëllime globale të arritjes. Ne nuk e dimë se si mësuesit i vlerësojnë aftësitë e 

punës, ose nëse të gjitha punët janë të përfshira në vlerësimin e tyre. Për më tepër, ne nuk e dimë 

se si zbatohen kriteret e vlerësimit. Çfarë dëshiron të arrijë mësuesi me punën e laboratorit, dhe 

atë që nxënësit në fakt mësojnë në mënyra të ndryshme. (Ottander & Greison). 

Metoda shkencore është qendrore për studimin e biologjisë, është një proces i marrjes dhe 

verifikimit të informacionit përmes eksperimentimit. Hipoteza, ose shpjegimi i sugjeruar për 

vëzhgimin, është baza për krijimin e eksperimenteve. Një dizajn i mirë eksperimental është 

thelbësor për metodën shkencore. Disa çelësa për një dizajn të mirë eksperimental, përfshijnë 

përdorimin efektiv të kontrolleve, riprodhueshmërinë, një madhësi të madhe të mostrës dhe 

prova të shumta. 

Në një eksperiment, për të përcaktuar se çdo ndryshim që ndodh, ndodh vetëm për shkak të 

manipulimit të hetuesve, duhet të ketë një bazë për krahasim. Një grup kontrolli është i 

nevojshëm për të krijuar këtë bazë krahasimi. Në grupin e kontrollit, gjithçka mbahet e njëjtë me 

grupin eksperimental përveç ndryshores së pavarur (Burran & Desrochers, 2021). 

Njerëzit mbajnë mend 10% të asaj që kanë lexuar, 20% të asaj që kanë dëgjuar, 30% të asaj që 

kanë ata kanë parë, 50% të asaj që kanë parë dhe dëgjuar, 80% të asaj që kanë parë, dëgjuar dhe 

thënë, dhe 90% e asaj që kanë parë, dëgjuar, prekur dhe thënë. Siç mund të jetë kuptuar nga kjo e 

thënë më lart, nevojiten pajisje që gjërat e mësuara të mbahen mend. Pajisjet që do të përdoren në 

klasa fitojnë më shumë rëndësi në mënyrë që nxënësit në arsimin gjithëpërfshirës të kuptojnë 

konceptet shkencore më mirë.  

Mësuesit duhet të hartojnë materiale mësimore për të lehtësuar nxënësit të mësuarit, dhe duhet të 

jetë në gjendje të përshtatin strategjitë e tij/saj, si dhe pajisjet mësimore dhe planet mësimore në 

përputhje me nevojat dhe kërkesat e nxënësve. Edhe pse laboratorët e biologjisë janë vende ku 

gjërat vërtetohen, në një botë risish, që po zhvillohet vazhdimisht, ato gjithashtu janë shëndërruar 

në qendra ku njerëzit mund të mësojnë në lidhje me një zbulim, ose mënyrat e marrjes së 

njohurive shkencore. Puna laboratorike ndikon në arsyetim, të menduarit kritik, të kuptuarit e 

shkencës, aftësitë e përpunimit dhe aftësitë e dorës.  

Laboratori shkencor u mundëson nxënësve të përdorin njohuritë, të zhvillojnë koncepte të 

përgjithshme, të identifikojnë ndonjë problem të ri, shpjegojnë një vëzhgim dhe të marrin 

vendime. Për këtë arsye, laboratori është një pjesë e fokusit të edukimit shkencor. Rezultatet e 

shumë studimeve të kryera mbi shkencën, arsimi tregon se arsimi i ofruar me eksperimente 

laboratorike, jep më shumë rezultate të suksesshme për mësimnxënien. Në arsimin e Biologjisë, 

shumë pajisje duke filluar nga tabela më e thjeshtë e shkrimit deri tek ajo më e madhe 

mikroskopi elektronik i avancuar, ofrohet si pajisje shtesë për mësimdhënien. Sa më shumë 

shqisa të jenë të përfshira në edukimin e Biologjisë, aq më mirë dhe më të përhershëm mësimi do 

të jetë (Sayan & Mertoğlu, 2020). 

Një numër studimesh kërkimore mbi punën praktike të biologjisë në Indonezi, sugjerojnë që 

aktivitetet praktike në biologji janë më efektive në rritjen e arritjeve njohëse të nxënësve, aftësive 

të procesit shkencor dhe aftësive të zgjidhjes së problemeve sesa qasjet tradicionale të mësimit 

në klasë (Thair & Treagust, 1997). 

Në mësimin e shkencave të jetës nuk ka as një pikënisje, as një rrugë të paracaktuar. Të mësosh 

Biologji do të thotë të lëvizësh interesin e fëmijëve drejt fenomeneve dhe zbulimeve natyrore. 

Një vizion kaq kompleks i Biologjisë nënkupton një mësim që shkon drejt nxënxëve, që kërkon 

personalitetin e tyre përvojat, që mund të ripërpunohen, dhe që largohen nga jeta e përditshme. 

Vëmendja nuk është një parazgjedhje njohurish, por është një mjet i dobishëm për të ditur, 

vëzhguar, kuptuar dhe krahasuar. 

Metoda shkencore është thelbi i të gjitha aktiviteteve të kësaj pune: është një metodë hetimi e 

bazuar në vëzhgimet e objekteve dhe ngjarjeve (fenomene, eksperimente), një pyetje spontane 

(hipotezë), një hulumtim dhe ndërtim i modeleve që japin përgjigje dhe lejojnë vazhdimin e 

hetimit,duke e shtrirë atë në fenomenet që lidhen me pikënisjen.   

Komunikimi me të tjerët, dhe rruga e shpjegimit e të gjeturave është gjithashtu pjesë e 

hulumtimit. Modelet e reja do të krahasohen me njohuri të fituara tashmë dhe me eksperimente të 

reja. Vëzhgimet mund të bëhen me mjete që zgjerojnë shqisat, të tilla si lentet zmadhuese, 

stereoskopët dhe mikroskopët optikë. 

Kjo metodë karakterizohet nga formulimi i një hipoteze fillestare që kontribuon në kërkimin dhe 

për ndërtimin e përshtatjes në përpunimin njohës të realitetit. Kjo është ajo që e shtyn atë kalimi 

nga konkretja në teori, përmes proceseve të skematizimit, formalizimit, njohjes së marrëdhënieve 

midis sistemeve dhe interpretimit të ndryshueshëm (Gaiotto, Bisaccla, Bonato, & Corra, 2020). 

Eksperimenti është i një rëndësie thelbësore në udhëzimet shkencore, në lidhje me mësimin dhe 

përmbajtjen shkencore, si dhe në proceset që ndodhin në natyrë (Duit & Tesch, 2010). 

Aktivitetet praktike të Biologjisë janë përvoja në procesin e të mësuarit, ku nxënësit 

ndërveprojnë me materiale për të manipuluar, vëzhguar dhe kuptuar botën natyrore. Nxënësit 

zhvillojnë të kuptuarit e tyre shkencor, konceptet, aftësitë e kërkimit shkencor dhe përceptimet e 

shkencës në laborator. Puna laboratorike, përfshinë aktivitetet si demonstrime laboratorike, 

aktivitete praktike dhe hetimet eksperimentale. Puna laboratorike është aktive edhe ndërvepruese 

në mënyrë që mësimdhënia dhe metodës së të mësuarit, e cila kërkon që studentët të përfshihen 

në vëzhgimin ose manipulim të objekteve dhe materialeve reale, të kenë një rol dallues dhe 

qëndror për zhvillimin pozitive si dhe stimulimin e studentëve në përpjekjet më të mëdha të 

arritjeve e të kuptuarit të nxënësve të koncepteve shkencore. Efektiviteti i punës laboratorike 

është i dobishëm për të marrë parasysh procesin e zhvillimit dhe duke vlerësuar një detyrë 

laboratorike. 

Komiteti Kombëtar për Standardet e Edukimit në 1993, rekomandojnë që aktivitetet laboratorike 

të shkruhen në mënyrë që nxënësit do të përdorin kategoritë e mëposhtme të aftësive:  

      a) Formulojnë pyetje; 

      b) Planifikoni eksperimentin;  

      c) Të kryejë vëzhgime sistematike;  

      d) Të interpretojë dhe të analizojë të dhënat;  

       e) Të tërheqë përfundimet;  

      f) Komunikojnë dhe  

      g) Koordinojnë dhe zbatojnë një hetim të plotë. 

 Udhëzimet laboratorike të biologjisë të bazuara në kërkime, përmirësojnë aftësitë shkencore dhe 

të menduarit kritik. Aftësitë e procesit shkencor janë aftësi njohëse dhe psikomotorike të 

angazhuara në procesin e zgjidhjes së problemeve dhe në përvetësimin e aftësive të procesit 

shkencor të cilat janë baza për kërkimin shkencor, zhvillimin e aftësive dhe qëndrimeve 

intelektuale që janë të nevojshme për të mësuar konceptet.  

Këto aftësi mund të fitohen, dhe zhvillohen përmes shkencës dhe aktiviteteve praktike, dhe ruhen 

kur njohuritë njohëse janë harruar (Gobaë, 2016). Gjatë viteve 1970, një ndryshim thelbësor 

kishte ndodhur në arsimin shkencor gjerman. Ky ishte një largim nga mësimi i fakteve dhe 

aspekteve pak a shumë të izoluara në Biologji, Kimi dhe Fizikë, drejt një ristrukturimit të 

mësimit të shkencës përgjatë parimeve të përgjithshme të fushave përkatëse të shkencës.            

Ndryshimet përfshinin gjithashtu shtimin e dimensioneve të tilla si mësimi i bazuar në probleme, 

kuptimi i bazave të Natyrës së Shkencës dhe përfshirja e studentëve në metodat e shkencës. Që 

atëherë, puna praktike është ndërtuar në mënyrë solide, në planprogramet shkencore gjermane 

për secilën nga fushat e veçanta të mësimdhënies, në shkencën shkollore. Sidoqoftë, dëshmitë 

kërkimore tregojnë se puna praktike është ende e kufizuar në shumë klasa shkencore. Mangësitë 

e një praktike të tillë janë bërë të dukshme edhe në studimet TIMSS dhe PISA të kryera që nga 

viti 1997. Megjithatë, rezultatet e publikuara nga PISA 2000, gjithashtu inicuan ndryshime të 

mëtejshme në Gjermani. 

Puna praktike në arsimin shkencor gjerman pëson ndryshime të vazhdueshme. Brenda zhvillimit 

të kurrikulës së edukimit shkencor, teknika të reja eksperimentale janë duke u zhvilluar 

vazhdimisht, objektivat e punës praktike janë duke u rregulluar dhe tendencat pedagogjike po 

shkojnë drejt e më shumë veprimtarisë së studentëve, kërkimit dhe mësimit bashkëpunues. Të 

gjitha tendencat e diskutuara më sipër kanë potencial të madh për të inovuar mësimin shkencor 

drejt stileve më efektive, dhe më të gjera të të mësuarit (Eilks, Markic, & Fuccia). 

Deri në vitin 1900 shumica e biologëve pranuan eksperimentimin si të përshtatshëm për të 

paktën pjesë të biologjisë. Disa pretenduan eksperimentimin si qasja më e mirë ose e duhur për 

biologjinë, ndërsa të tjerët e konsideruan atë si një shtesë të pranueshme për metodologjitë 

ekzistuese. Studiues të ndryshëm përcaktuan eksperimentimin në mënyra të ndryshme, dhe ata 

mbajtën aspirata të ndryshme për programet e tyre eksperimentale (Maienschein, 1986). 

Laboratorët janë menduar të promovojnë një numër qëllimesh për studentët, shumica e të cilave 

janë gjithashtu qëllime të edukimit shkencor në përgjithësi  (Hofstein & Lunetta, 2004). 

Eksperimentet në klasë i mbajnë nxënësit aktivë në një numër mënyrash në varësi të natyrës së 

eksperimentit të veçantë. 

 Nxënësit janë aktivë në gjenerimin e të dhënave ose vëzhgimeve të sjelljes; 

 Nxënësit analizojnë të dhëna, shembuj ose modele; 

 Studentët u përgjigjen pyetjeve kryesore të parashtruara nga mësimdhënësi, dhe 

krahasojnë përgjigjet e tyre me ato të studentëve të tjerë; 

 Nxënësit punojnë së bashku në grupe për të zgjidhur problemet, për të hartuar strategji 

ose për të kuptuar konceptet e klasës; 

 Studentët parashikojnë se si ndryshimi i eksperimentit do të ndryshojë rezultatet; 

 Nxënësit krahasojnë rezultatet eksperimentale me teoritë e klasës dhe i përdorin ato për të 

konfirmuar ose kritikuar teoritë. 

Duke u mbështetur në qëllimet të deklaruara zakonisht, u zhvillua një listë gjithëpërfshirëse të 

qëllimeve  ose rezultatet e dëshiruara të përvojave laboratorike: 

 Përmirësimi i zotërimit të lëndës. Përvojat laboratorike mund të përmirësojnë kuptimin e 

studentëve për fakte dhe koncepte specifike shkencore dhe për mënyrën në të cilën këto 

fakte dhe koncepte janë të organizuara në disiplinat shkencore; 

 Zhvillimi i arsyetimit shkencor. Përvojat laboratorike mund të promovojnë aftësinë e një 

studenti për të identifikuar pyetjet dhe konceptet që drejtojnë shkencore; 

 Kuptimi i kompleksitetit dhe paqartësisë së punës empirike. Ndërveprimi me mjedisin e 

pakufizuar të botës materiale në përvojat laboratorike mund t'i ndihmojë studentët të 

kuptojnë konkretisht kompleksitetin dhe paqartësinë e natyrshme të fenomeneve 

natyrore;  

 Zhvillimi i aftësive praktike. Në përvojat laboratorike, studentët mund të mësojnë të 

përdorin mjetet dhe konventat e shkencës. Për shembull, ata mund të zhvillojnë aftësi në 

përdorimin e saktë dhe të sigurt të pajisjeve shkencore, duke bërë vëzhgime, duke marrë 

matje dhe duke kryer procedura shkencore të përcaktuara mirë; 

 Kuptimi i natyrës si shkencës. Përvojat laboratorike mund t’i ndihmojnë studentët të 

kuptojnë vlerat dhe supozimet e qenësishme në zhvillimin dhe interpretimin e njohurive 

shkencore, siç është ideja se shkenca është një përpjekje njerëzore që kërkon të kuptojë 

botën materiale dhe se teoritë, modelet dhe shpjegimet shkencore ndryshojnë me kalimin 

e kohës në bazë të provave të reja; 

 

 Kultivimi i interesit për shkencën dhe interesi për të mësuar shkencë. Si rezultat i 

përvojave laboratorike që e bëjnë shkencën të "gjallërohet", studentët mund të 

interesohen të mësojnë më shumë rreth shkencës dhe ta shohin atë si të rëndësishme për 

jetën e përditshme; 

 Zhvillimi i aftësive të punës në ekip. Përvojat laboratorike gjithashtu mund të 

promovojnë aftësinë e një studenti për të bashkëpunuar në mënyrë efektive me të tjerët në 

kryerjen e detyrave komplekse, për të ndarë punën e detyrës, për të marrë role të 

ndryshme në kohë të ndryshme dhe për të kontribuar dhe për t'iu përgjigjur ideve  

(Singer, Hilton, & Schweingruber, 2006). 

Verifikueshmëria do të thotë që një eksperiment duhet të përsëritet nga një studiues tjetër. Për të 

arritur verifikueshmërinë, studiuesit duhet të sigurohen që të dokumentojnë metodat e tyre, dhe 

të shpjegojnë qartë sesi strukturohet eksperimenti i tyre, dhe pse prodhon rezultate të caktuara. 

Është shumë e rëndësishmë për shkollat që në ditët e sotme të jenë të paijsura me laborator 

shkencor. Vetë lëndët shkencore dallojnë nga lëndët e tjera, dhe për t’i kuptuar konceptet e tyre 

do të duhet shikuar jashtë librave. Mësimi dhe mësimdhënia efektive e shkencës përfshin një sërë 

aktivitete duke përfshi trajtimin, shikimin dhe manipulimin e materialeve dhe sendeve reale. 

Mësimi do të jetë joefektiv nëse nxënësit nuk e vëzhgojnë procesin dhe nuk e kuptojnë 

marrëdhënien midis veprimit dhe reagimit  (Farrer, 2008). 

Si ndër qëllimet kryesore të  punës të  laboratorëve mund të jenë: 

 Mbështetja ose forcimi i njohurive teorike; 

 Zhvillimi i aftësive të komunikimit; 

 Përjetimi i kënaqësisë së dhe zhvillimit të aftësive të tyre psiko-motorike; 

 Të mësuarit se si mund të përdoren njohuritë shkencore, në jetën e përditshme; 

 Rritja e aftësive të të menduarit krijues (Dikmenli, 2009). 

Ottander dhe Grelsson (2006), hulumtuan mbi idetë e mësimdhënësëve të biologjisë për rolin e 

punës laboratorike. Sipas rezultateve të këtij studimi, mësimdhënësit pajtohen se puna 

laboratorike është një pjesë e rëndësishme e biologjisë dhe shkencës në përgjithësi. Megjithatë 

mësimdhënësit përqëndrohen në qëllimet më të zakonshme të punës laboratorike, si ndërtimi i 

lidhjes midis teorisë dhe praktikës. 

Puna në grupe, puna eksperimentale, brainstormingu, kërkimi shkencor, i ndihmojnë begatimit të 

botës emocionale të nxënësit dhe zhvillojnë tek ai prirje për aplikim dhe ndërlidhje të njohurive 

me botën reale (Masht, 2003). Kërkuesit shkencorë janë të familjarizuar me eksperimente të 

ndryshme në shkenca të tilla, si: fizika, kimia apo biologjia. Një eksperiment mund të realizohet 

në një mjedis natyror ose në një mjedis artificial apo laboratorik (Ceku & Kola, 2011). 

Hapësirat laboratorike mund të krijojnë një mjedis mësimor, që inkurajon nxënësit të bëjnë 

pyetje, duke nxitur kështu të menduarit kritik. Nxënësit inkurajohen shpesh të punojnë në grupe 

të vogla, që dërgon në ndërveprime shoqërore dhe mësimdhënie bashkëmoshatare. Përveç kësaj, 

studentët do të fitojnë aftësi teknike dhe shpesh ofrohen qasje në teknologjitë moderne 

(Gunstone, 1991). 

Në hartimin e një eksperimenti, pyetja specifike që eksperimentuesi duhet t`i përgjigjet është së 

pari të identifikohet qartë. Duhet, gjithashtu, të identifikohet variabli i varur dhe i pavarur, meqë 

qëllimi i një eksperimenti është të kuptojë ndikimin e një variable në tjetrën. Gjatë 20-30 vjetëve 

të shekullit të fundit, ka pasur një interes për ta ripërtrirë mësimin përmes hetimit, dhe në 

përdorimin e punës laboratorike, duke demonstruar parimet biologjike (Handelsman, et al., 

2004). 

Në vitin 2002, kanë raportuar se si rezultat i aftësive praktike dhe metodave shkencore, studendët 

kanë një nxitje në rritje për punë eksperimentale, dhe fitojnë mundësi për të vlerësuar njohuritë e 

studentëve që kanë fituar. Kur ndodh lidhja e praktikes dhe teorisë tek nxënësit mat nivelin më të 

lartë të njohurive. Përveq kësaj studiuesit sugjeruan që natyra e shkencës dhe njohurive 

shkencore kërkojnë një qasje të ndryshme për tu mësuar  (Pekka & Jouni, 2002). 

Një kontribut tjetër të rëndësishëm u dha nga Richard Kempa dhe John Ward (1975), të cilët    

sugjeruan taksonominë katërfazore të procesit të përgjithshëm të punës praktike: 

 1) Planifikimi i një hetimi (eksperimenti); 

 2) Kryrja e eksperimentit; 

 3) Vëzhgimi dhe  

 4) Analiza, zbatimi dhe shpjegimi (Abell & Lederman, 2013). 

Puna e mësimdhënësit nuk është një punë aq e thjeshtë sa duket në shikim të parë, pra 

mësimdhënësit për të realizuar sa më efektshëm, ata së pari bëjnë planifikimin e punës se si do të 

realizojnë orën edukativo-arsimore, e kjo më së miri bëhet më anë të planifikimit dhe zbatimit të 

mësimdhënies, duke përdorur metodat bashkëkohore. Përpjekjet për ngritje të cilësisë së 

mësimdhënies nuk kanë të ndalur, dhe zhvillimet e hovshme globale na bëjnë që reformat 

arsimore të jenë të domosdoshme për kohën në të cilën jetojmë, në të cilën ndryshimet ndodhin 

me një shpejtësi të madhe.  

Bazuar në rolin dhe rëndësinë që ka planifikimi i mësimdhënies, duke përdorur metodat 

bashkëkohore në shkollat fillore, kemi pasur parasysh studimin e këtij problemi shumë të 

rëndësishëm në aspektin e ngritjes së cilësisë në procesin e mësimnxënies.  

Nxënësit mësojnë se një eksperiment është një plan  i konceptuar mirë për grumbullimin, 

analizën dhe interpretimin e të dhënave. Ata gëzojnë vlerësimet interaktive të hartimeve 

kërkimore dhe vlerësojnë rishikimin e përsëritur të defekte të përbashkëta në eksperimente të 

ndryshme. Ata, gjithashtu, përfitojnë nga praktika e tyre në shkrimin shkencor dhe në vlerësimin 

kritik  (Zoolman, 1991). 

Punë praktike, pavarësisht nëse është në laboratori, klasë ose në natyrë ndikon në: 

 Ri-përforcon njohuritë dhe të kuptuarit e materialeve dhe koncepteve të prezantuara në 

mësimdhënie të mëparshme; 

 U jep mundësi nxënësve të zhvillojnë kompetencën në aftësitë eksperimentale; 

 Rrit njohuritë dhe të kuptuarit e parimeve të dizajnit eksperimental, mbledhjes së të 

dhënave, analizës dhe interpretim;   

 Siguron ndërgjegjësim për ndryshimet biologjike dhe metodat e duhura për t'u marrë me 

këtë ndryshim, përfshirë trajtimi i të dhënave dhe statistikat; 

 U mundëson nxënësve të zhvillojnë aftësitë dhe atributet kryesore të diplomimit duke 

përfshirë aplikimin e njohurive kritike, analiza, aftësi komunikimi, numërimi, elasticiteti, 

zgjidhja e problemeve, mbështetja te vetja dhe puna në grup (Leëis, 2014). 

 

Studimet laboratorike mund të krijojnë një mjedis mësimor që inkurajon studentët të pyesin, 

duke nxitur kështu të menduarit kritik. Nxënësit shpesh inkurajohen të punojnë në grupe të 

vogla, duke çuar në ndërveprime shoqërore dhe mësimdhënie nga kolegët. Përveç kësaj, nxënësit 

do të fitojnë aftësi teknike dhe shpesh u ofrohet qasje në teknologjitë moderne.  

Rezultatet specifike e të nxënit në  mësimdhënien laboratorike përfshijnë:  të kuptuarit 

konceptual të lëndës, aftësi për  arsyetim shkencor, aftësi manipuluese laboratorike, dhe më të 

rëndësishmen të kuptuarit e kërkimit të shkencave natyrore.  

Ndërsa ushtrimet laboratorike duhet të dizajnohen për të demonstruar një koncept specifik, që 

lidhet me kurrikulën aktuale në kurs, nxënësit do të kenë gjithashtu një mundësi për të fituar 

njohuri dhe përvojë në aftësi të tjera që janë të rëndësishme për shkencën. Kjo varet natyrisht nga 

dizajni dhe ngritja e ushtrimit laboratorik, si dhe qëllimet specifike të mësimit. Kjo përfshin, 

sigurinë laboratorike, kërkimet e literaturës, dizajnin eksperimental (për shembull, rëndësia e një 

grupi kontrolli të projektuar siç duhet), të dhënat e mbledhjes dhe analizat statistikore, 

interpretimin e rezultateve brenda një konteksti, të shkruar dhe/ose me gojë prezantimi i gjetjeve. 

Studentëve mund t'u ofrohet një mundësi për të kryer "shkencë të vërtetë". 

Ka disa mënyra për t'iu qasur përdorimit të studimeve laboratorike në mësimin e biologjisë. 

Forma e zakonshme e eksperimentimit janë udhëzimet ekspozuese, ku rezultatet janë të njohur 

dhe udhëzimet janë të gjera (Almroth, 2015). Suksesi akademik i studentëve, dhe motivimi i të 

mësuarit, në një masë të konsiderueshme, varet nga ai i mësuesit aftësia për të përfshirë interesin 

e studentëve, zgjedhjen e metodave të mësimdhënies, si dhe aftësinë e tyre për të kryer mësimin. 

Zbatimi i suksesshëm i metodave të mësimdhënies u lejon studentëve të fitojnë më mirë lëndën. 

Problemet e shkencave natyrore janë një pjesë themelore e kurrikulës gjithëpërfshirëse. Kuptimi 

i gjerë dhe i thellë i atyre problemeve jo vetëm që lehtëson vendimet e karrierës të maturantëve, 

por gjithashtu siguron për një shoqëri të arsimuar dhe zhvillim të qëndrueshëm (Juris, Liepniece, 

& Daina, 2016).  

Edukimi i mësimdhënësve për laboratorë të biologjisë në një mjedis shkollor, kërkon mbështetje 

për të fituar dhe përdorur aftësitë e rëndësishme në laborator. Këto aftësi të rëndësishme duke 

përfshirë; vëzhgimi, klasifikimi, matja, raportimi, analizimi dhe të tjera si; përfundimi, 

parashikimi, përcaktimi, identifikimi, interpretimi i të dhënave dhe përdorimi i modeleve. 

Gjithashtu, një mjedis i mirë laboratorik inkurajon frymën e pyetjes, vendosmërinë dhe ngre 

mirëkuptimin domethënës nxënës, mësimdhënës dhe vizitorët duhet të jenë shumë të 

kujdesshëm. Për të pasur një vend pune të sigurt dhe për të shmangur ndonjë aksident, shenjat e 

sigurisë në laboratorët të biologjisë duhet të vendosen kudo në laborator. Nxënësit, 

mësimdhënësit dhe tekniku duhet të dinë dhe kuptojnë shenjat e sigurisë në laborator, përfshirë 

faktorët e rrezikshëm, rreziqet fizike, masat paraprake shenjat dhe pajisjet e nevojshme mbrojtëse 

personale.  

Laboratorët të biologjisë mund të kenë lëndë kimike serioze, materiale radioaktive, mostra 

biologjike, të mprehta, gjithashtu nëse keni flok të gjata duhet të lidhni flokët, të cilët ndonjëherë 

mund të tërhiqen në kimikate ose të ekspozohen ndaj flakëve të hapura. Përdorimi i shumë 

mjeteve të sigurisë është thelbësor në laboratoret të biologjisë. Këto mjete sigurie duhet të jenë 

në muret e laboratorit, vendndodhje të dukshme dhe zonë të qartë në ose afër të gjitha 

laboratorëve. Ky mjet sigurie duke përfshirë pajisjet mbrojtëse personale me të gjitha veshjet dhe 

aksesorët e punës të dizajnuara për të mbrojtur nxënësit dhe stafin nga çdo objektiv i rrezikshëm.  

Duhet gjithashtu edhe të paijseni edhe me veshje të përshtatshme. Për këtë arsye, mantilet e gjata 

laboratorike janë më të mira se ato të shkurtra. Këpucët e mbyllura janë gjithashtu të 

domosdoshme për nxënësit dhe stafin. Pastruesi i syve është i domesdoshme të ketë në laboratorë 

biologjikë të nivelit të parë, ku përdoren materiale të rrezikshme. Duhet të jetë lehtësisht e 

arritshme edhe për të gjithë, dhe përdorimi i duarve nuk duhet të kërkohet për të aktivizuar dhe 

mirëmbajtur rrjedhën e ujit. 

Kompletet e ndihmës së parë duhet të jenë lehtësisht të arritshme për të gjithë nxënësit dhe 

stafin, dhe sirtari duhet të etiketohet (Kompleti i Ndihmës së Parë), ose të ketë një shenjë të 

veçantë. Kutia e ndihmës së parë duhet të kontrollohet dhe rimbushet me rregull kur është e 

nevojshme.Nxënësit dhe stafi duhet të dinë vendndodhjen e të gjithë paisjes se zjarrit në 

laboratorët biologjikë. Gjithashtu, ato duhet të kontrollohen me rregull, dhe lehtësisht të 

arritshme edhe për të gjithë. Laboratorët biologjikë duhet t'i mbajnë laboratorët e tyre në 50% 

lagështi relative, dhe temperaturë në 23 - 24 ° C. Sa herë që kushtet e laboratorit shkojnë më 

poshtë, ka një rritje të mundësisë për të pasur ndotje dhe mjedisi mund të bëhet i rrezikshëm për 

kimikatet, dhe pajisjet të cilat mund të jenë të dëmshme për nxënësit, teknikët dhe 

mësimdhënësit. 

Kontrolli i ventilimit në laborator është një mision i vështirë, kur planifikoni për një mjedis të 

mirë shkencor. Ndonjëherë, ventilimi mund të ketë një efekt të menjëhershëm tek nxënësit në 

laborator. Ekzistojnë dy lloje të ventilimit të përdorur në laboratorët biologjik: ventilimi natyror 

dhe ventilimi mekanik që ndihmojnë në zvogëlimin e kontrolleve. Pastrimi luan një funksion të 

madh në laboratorët biologjikë për siguri më të madhe dhe rezultate të mira (Hakami, 2019). 

Rezultatet e kryera në një qytet të Pakistanit, nga një studim i bërë ku morën pjesë 60 

mësimdhënës dhe 600 nxënësë del në përfundim që mësimi shkencor nuk aplikohet dhe nuk 

është e dëshirueshmë nga ana e mësimdhënësve dhe as nga ana e nxënësve. Për fat të keq në 

Pakistan politikat arsimore nuk i kushtoj shumë rëndësi cilësisë së shkencës, pra asnjë standard i 

mësimit të shkencës nuk është përcaktuar ende në asnjë nivel (Tufail & Mahmood, 2020).  

Një hulumtim i bërë në Letoni qëllimi i të cilit  ishte studimi i mendimeve të nxënësve dhe 

mësuesve të biologjisë në lidhje me mësimin më të suksesshëm, metodat e përdorura në mësimet 

e biologjisë dhe opsionet e mundshme për t'i bërë mësimet e biologjisë më interesante. Aftësitë e 

mësuesit në zhvillimin e mësimit dhe zgjedhja e metodave të mësimdhënies luajnë një rol 

thelbësor në krijimin e interesit të studentëve për biologjinë. 

Hulumtimi përfshinte nxënës dhe mësues të biologjisë nga disa shkolla, përkatësisht: dy shkolla 

në Jelgava, dy në Riga dhe një në Vecumnieki, gjithsej 279 studentë, të moshës 16 deri në 19 

vjeç, dhe gjashtë mësues të lëndës së biologjisë murrën pjesë.  

Studimi zbuloj se 58% e studentëve të anketuarve e konsiderojnë biologjinë një lëndë interesante 

ndërsa 24% e konsiderojnë që  nuk ishte interesante dhe atraktive për ta mësuar, me 18% të 

mbetur që kishin dhënë përgjigje të ndryshme: p.sh. "Varet nga tema", varet nga kompleksiteti.  

Studentët besojnë se mësimet e biologjisë mund të bëhen më interesante duke punuar më shumë 

punë laboratorike, punë kërkimore dhe punë eksperimentale, si dhe kryerja e mësimeve në 

ambijente të hapur pra në natyrë. Studentët janë të interesuar për zbulimet e fundit shkencore në 

fushën e biologjisë dhe ata do të donin t'i diskutonin ato gjatë mësimeve, ndërsa një numër 

shumë më i vogël do të bënte ushtrime të ndryshme, detyra individuale, plotësoni fletoret e punës 

ose përfundoni projektet e ndryshme. Të paktën nga të gjithë nxënësit dëshirojnë të punojnë me 

tekste mësimor. Metodat më të shumta të aplikuara shpesh nga mësuesit janë si më poshtë: 

ligjërata, shpjegime, demonstrime dhe diskutime. Mësuesit besojnë se nxënësit e tyre preferojnë 

punën laboratorike dhe diskutimet si dhe dëgjimin e mësimdhënësit të tyre dhe shikimin e 

prezantimeve ose filmave në projektor. Nxënësit gjithashtu tregojnë nevojën për të lidhur teorinë 

me praktikën për një mësim më cilësor. Ndërsa mësojnë lëndën e tyre, mësuesit e biologjisë 

përpiqen të vendosin marrëdhënie midis teorisë dhe jetës reale në mënyrë që të zhvillojnë 

interesin e nxënësve të tyre për proceset natyrore  (Juris, Liepniece, & Daina, 2016). 

Një studim tjetër i bërë në shtetin e Teksasit ku pjesë e këtij studimi ishin 408 nxënës, erdh në 

përfundim që puna në laborator ishte më efektive në procesin e mësimnxënies tek nxënësit.  

Regjistrimet e hollësishme të mësuesve që bëjnë aktivitetet e përditshme në klasë u përdorën për 

të vënë në funksion dy lloje të udhëzimeve: të mësuarit aktiv, i cili përdori laboratorët; dhe 

tradicionale, e cila përdorte burimet mësimore të disponueshme zakonisht për mësuesin (tekstet 

shkollore). Të dhënat e mësuesve treguan se ata përdorin më pak punë të pavarur dhe më pak 

tekste dhe më shumë aktivitete bashkëpunuese dhe punë laboratorike.  Të dhënat e testit në klasë 

tregojnë se studentët fituan shumë më tepër njohuri përmbajtjeje dhe njohuri për aftësitë e 

procesit duke përdorur laboratorët në krahasim me mësimet tradicionale. Të dhënat e pyetësorit 

zbuluan se studentët perceptuan përfitime më të mëdha të të mësuarit pas përfundimit të 

laboratorëve në krahasim me mbulimin e së njëjtës përmbajtje përmes metodave tradicionale.  

Nënkuptimi kryesor i këtij studimi është se puna laboratorike e bazuarë në mësim aktiv, të 

krijuara dhe të zhvilluara në bashkëpunim nga mësuesit e shkollave dhe fakulteti i shkencave, 

mund të çojnë në rritjen e përdorimit të praktikave mësimore në qendër të nxënësit si dhe njohuri 

të zgjeruara të përmbajtjes dhe të mësuarit e procesit për studentët (Taraban , Box, Myers, & 

Pollard, 2007). 

Në një rast studimor të një projekti të zhvillimit profesional gjatë shërbimit me katër mësues me 

përvojë në biologjisë në dy shkolla të mesme të Suedis, qëllimi i të cilit ishte të kuptohej më mirë 

roli i punës laboratorik në edukimin shkencor me një theks të veçantë në vlerësimin e nxënësave. 

Të dhënat u mblodhën gjatë një projekti gjatë shërbimit të një semestrit. Fletët e udhëzimeve 

laboratorike u mblodhën dhe u analizuan si në lidhje me rezultatin e synuar të të mësuarit ashtu 

edhe aftësitë e vlerësimit. 

Pyetësorët për mësuesit dhe nxënësve në lidhje me rezultatin e synuar të mësimit u kryen pas 

eksperimenteve të ndryshme. Së fundi, mësuesit u intervistuan në lidhje me rolin e punës 

laboratorike dhe metodat e tyre të vlerësimit dhe gjithashtu reflektimin e tyre mbi rezultatet e 

projektit gjatë shërbimit. Mësuesit kuptuan se metodat e tyre të vlerësimit kërkojnë më shumë 

transparencë për t'u bërë efektive. Interpretimi i rezultateve të synuara të të mësuarit të punës 

eksperimentale ndryshon midis studentëve dhe mësuesve. 

Të gjithë mësuesit theksuan se puna laboratorike është e rëndësishme në edukimin shkencor, 

veçanërisht për të kuptuar teorinë dhe stimulimin e interesit. Sipas intervistave të mësuesve, 

qëllimi kryesor i punës laboratorike ishte lidhja e teorisë me praktikën, stimulimi i interesit dhe 

kënaqësisë duke bërë punë praktike. Rezultatet nga intervistat e mësuesve tregojnë se mësuesit 

në thelb vlerësojnë se si nxënësit paraqesin raportet e tyre të laboratorit të punës. Për shkak se 

nxënësit kanë gjithmonë një mundësi për të përmirësuar raportin e laboratorit, vlerësimet ishin 

kryesisht për të ofruar udhëzime. Sidoqoftë, një vlerësim i raportit laboratorik nuk mbulon 

aftësitë e studentëve në lidhje me lënden. Ky lloj vlerësimi mund të jetë i mjaftueshëm për 

vlerësimin formues të studentëve, por nuk duhet të rekomandohet si bazë për vlerësimin të 

përgjithshëm (Ottander & Greison, 2006). 

Duke e parë të arsyeshme hulumtimin e kësaj teme për të ndriçuar punën e mësimdhënësve, që të 

jenë sa më të përgatitur në orët mësimore. Metoda eksperimentale ka të bëjë me përpunimin dhe 

saktësinë e informatavë për nxënie, pasi ato në mënyrë praktike zhvillohen dhe janë shumë më të 

kapshme për nxënësit dhe rrisin dëshirën për nxënie, me ҫ`rast zhvillojnë të kuptuarit përmes 

eksperimenteve. 

Kapitulli III:  METODOLOGJIA E HULUMTIMIT 

 

Hulumtimi u realizua në disa shkolla të mesme të ulëta në komunën e Prishtinës. Për realizimin e 

këtij hulumtimi është aplikuar metodologjia cilësore. Instrumenti hulumtuese që u përdor në këtë 

hulumtim është intervista. Hulumtimi u realizuar përmes pyetjeve të realizuara në intervistë, që 

ju parashtruan mësimdhënësve. Pyetjet e intervistës përgjithësisht kanë të bëjnë me zbatimin e 

metodës eksperimentale në shkollat përkatëse.  

Pyetjet do dhënë hapsirë mësimdhënësve që të shprehen më me hollësi rreth zbatimit, ose mos 

zbatimit të punës eksperimenatle në shkollat e tyre. 

Pyetësorët do të jenë anonim, për t’iu shmangur hezitimit në dhënien e përgjigjjeve të sakta nga 

ana e mësimdhënësve. 

- Cilët janë faktorët që ndikojnë në mos aplikimin e metodës eksperimentale nga mësimdhënësit? 

- Sa e nxit motivimin e nxënësëve në mësimnxënie puna eksperimentale, gjatë orëve mësimore? 

 

3.1. Mostra e hulumtimit 

 

Si mostër hulumtimi janë mësimdhënësit e lëndës së Biologjisë, të shkollave të mesme të ulëta 

në komunën e Prishtinës, nga 63-70 mësimdhënës të biologjisë sa janë gjithsej, prej tyre në 

hulumtim do të marrin pjesë rreth 7 mësimdhënës të shkollave të ndryshme. Kampionimi që 

përdoret në këtë hulumtim është kampion probabiliteti (i rastësishëm), ku mësimdhënësit i kam 

përzgjedhur sipas rastësis në shkolla të ndryshme. Në këtë rast i kam shënuar pothuajse të gjitha 

emrat e shkollave të Prishtinës në copa letëre të mbështjellura dhe të paidentifikuara, pastaj i kam 

kapur shtatë prej tyre sipas shortit. 

3.2. Instrumentet e mbledhjes së të dhënave 

 

Për të arritur rezultatet sa më efektive në këtë studim si instrument për mbledhjen e të dhënave 

kemi përdorur intervistat me mësimdhënës të klasave VI-IX, përmes të cilëve kemi synuar të 

kuptojmë sfidat e tyre gjatë zbatimit të punës eksperimentale si dhe pikëpamjen e 

mësimdhënësve. 

Intervista kishte gjashtë pyetje, ku janë përfshirë pyetje të ndryshme rreth zbatimit të metodës 

ekserimentale nëpër shkolla ku zhvillonin procesin mësimor. 

 

3.3. Procedura 

 

Gjatë kohës që i kam bërë intervistat kam hasur në disa problem në disa shkolla për shkak të 

situatës së pandemis Covid-19, ku orët mësimore ishin me orar të shkurtuar dhe këtu kisha 

vështirësi në mirëkuptimin e mësimdhënësve për bashkëpunim me mua për kryrjen e këtij 

hulumtimi, mirëpo te shumica e tyre gjeta mirëkuptimin dhe zhvilluam intervisten 

Intervistat në shkolla janë bërë në ditë të ndryshme, intervistat e bëra janë inqizuar me anë të 

telefonit ku pyetjet u parashtroheshin nga ana ime kurse mësimdhënësit u përgjigjëshin. 

Një intervist zgjaste rreth 20-25 minuta, ku pastaj pjesën e inqizuar e bartsha në shënimet e mija, 

ku pastaj i analizojsha. 

Kapitulli IV: ANALIZA E TË DHËNAVE DHE REZULTATET 

 

Qëllimi i kësaj teze është të eksplorojë sfidat dhe mundësitë në mësimdhënie dhe të mësuarit 

përmes praktikave shkencore në laborator në edukimin e biologjisë. Në këtë punim janë paraqitur 

rezultatet nga intervistat e shtatë mësimdhënësve, të shtatë shkollave të mesme të ulëta, në 

shkolla të ndryshmë të Prishtinës, sa i përket zbatimit të medotës eksperimentale nëpër shkolla 

ku zhvillohet mësimi. 

 

4.1. Intervistat me mësimëdhënës 

 

Shkolla 1. 

Pyetja 1: Përgatitja profesionale është në nivelin bachelor 4 vjeçar, ndërsa përvoja në arsim 

është përmbi 30 vjet përvojë punë në shkollat e Prishtinës. Rrugëtimi im në mësimdhënie ka 

pasur shumë sfida sidomos në kohën e para luftës dhe gjatë luftës në Kosovë. 

Pyetja 2: Sa i përketë kushteve në shkollës rreth punës eksperimentale, janë të kënaqshme 

krahasim me vendet tjera të Kosovës, laborator ka mirëpo jo mjaftushëm i pajisur me mjete të 

punës, kemi disa mikroskopa dhe pajise të tyre, disa figura 3D, herbariume të ndryshme të bëra 

nga nxënësit, aukariume disa mjete për diseksione të shtazëve të imëta. 

Sa i përketë zbatimit të metodës eksperimentale në të kaluarën dhe sot ka dallime të mëdha, 

sepse në të kaluarën nuk kemi pasur fare laborator dhe as mjete të punës si dhe kanë munguar 

edhe idetë rreth kryrjes të ndonjë eksperimenti në laborator, kurse sot kemi hapësirë për tu 

mbushur me njohuri të ndryshme, edhe përmes programeve të ndryshme që janë të paraqitura 

edhe në platformën You tube. Sot shkolla ku punoj ka laborator dhe metodën eksperimentale e 

praktikojm në shkollën tonë në shumë lëndë shkencore. 

Pyetja 3: Kushtet në shkollën tonë mendoj që janë mjaftueshëm të kënaqshme në nivelin fillor, 

përpiqem maksimalisht që ta zbatoi këtë metodë në temat që janë më të kuptueshme në mënyrë 

praktike, si: 

 Qeliza bimore dhe shtazore, në këtë rast për qeliza bimore merren qelizat e qepës, ku  

nxënësit do të zbulojnë se qepët janë të ndërtuara nga qelizat e këtë gjë e vërejnë përmes 

mikroskopit, kurse prej qelizave shtazore merren qelizat e mukozës së gojës, ku për t’i 

parë qelizat e mukozës së gojës gërryejm me ndihmën e rrëmojcës mbështjellësin e 

brendshëm të gojës. 

  Krijimin e vargjeve të ADN- së, ku nxënësit me atë të vizatimeve i paraqesin dhe i 

punojnë se si duken vargjet e AND-së.  

 Demostrimi i modeleve të organeve të ndryshme të njeriut si i veshit, veshkave, syrit, 

  Rritjen e bimëve në prezencë të dritës. Në këtë rast nxënësit sjellin saksi të mbjedhura 

dhe vërehet rritja e bimëve në dritë dhe në mungesë të drites. 

Përparsitë e kësaj metode eksperimentale i shoh të shumëta sepse vet fakti që gjërat më mirë 

mësohen duke i bërë e parë me sy se sa duke lexuar. Eksperimenti është shumë i rëndësishëm në 

çdo etapë të mësimdhënies, pasi ai mund të shërbej si burim njohurish, për përvetësimin e 

njohurive, si dhe për zbatimin praktik. 

Pyetja 4: Si sfidë kryesore në këtë vit ka qenë edhe vetë prezenca e virusit Covid-19, për arsyje 

që orët po thuajse gjatë tërë vitit i kemi mbajtur me orar të shkurtuar dhe për këtë arsyje nuk 

kem pasur kohë të mjaftueshme për kryrjen e ndonjë pune eksperimenatale, apo edhe deri te 

mbyllja e institucioneve edukativ-arsimore për shkak të masave parandaluese ndaj përhapjes së 

COVID-19. Ndërkohë që procesi i zhvendosjes së mësimit në formatin në distance ose online 

është bërë tanimë pjesë e shumë institucioneve arsimore në vendet të ndryshme të botës. 

Sfidë tjetër është edhe mungesa e disa mjeteve laboratorike, të cilat janë të nevojshme për 

kryrjen e eksperimenteve e të cilat në disa raste i sigurojnë edhe vetë nxënësit, ose 

mësimdhënësi. 

Pyetja 4: Sa i përketë trajnimeve kam ndjekur dhe janë të shumëta të cilat më kanë lehtësuar, 

aftësuar dhe pasuruar më shumë punën time eksperimentale, dhe se a ka dallime në mes atyre që 

kanë ndjekur trajnime dhe atyre që nuk kanë ndjekur, mendoi që po, për arsyje që gjatë 

trajnimeve mësoni më shumë punën praktike, mësoni si të eksperimentojmë edhe gjëra në 

kushte të shtëpisë të cilat mund t’i demostrojmë apo eksperimetojmë, pastaj edhe në klasë. Ata 

mësimdhënës të cilët nuk kanë ndjekur trajnime janë më të mangët sa i përketë praktikimit 

ekpserimental në lëndën e biologjisë, iu mungojnë idet dhe llojllojshmëria e njësive praktike të 

cilat do ti zhvillonin në laborator. 

 

Pyetja 6: Një rekomandim që do t’ia jepja mësimdhënësve, është  që mësimdhënësit të bëjnë një 

kombinim të orëve, që ora të jetë më atraktive edhe për vet nxënësin dhe të bëhet edhe një 

kombinim në mes metodave të reja dhe atyre tradicionale. Poashtu mësimdhënësve iu kisha 

rekomandu që në pjesëmarrjen e notes përfundimtare të merrte pjesë edhe angazhimi praktik i 

nxënësve gjatë orëve praktike te biologjisë. 

Stimulimi i kësaj metode mendoj që bëhet përmes trajnimeve që bëhen në kuadër të punës 

eksperimentale e cila duhet edhe përkushtim dhe interes edhe nga vetë mësimdhënësi që të merr 

pjesë në kësi lloj trajnimesh. Pastaj stimulimi bëhet edhe duke i pasur kushtet e mjatushme për 

plotësimin e nevojave që i ka  res atory se në qoftëse  res atory nuk ka mjete të duhura për 

kryrjen e ndonjë eksperimenti atëherë edhe interesimi i mësimdhënësve do të jetë i ulët për 

zhvillimin e  res eksperimentale. 

 

Shkolla 2. 

Pyetja 1: Përgatitja profesionale është në nivelin bachelor sistemi i vjetër katër vjeçar, kurse 

përvoja në arsim është 24 vjet përvojë pune. Profesionin e mësimdhënies e realizojë në këtë 

shkollë të Prishtinës, me një qëllim të dyfishtë, të ushqejë zhvillimin e fëmijëve në mënyrë që 

ata të jenë të aftë të kenë suksese si të rritur dhe të kontribojnë për funksiinimin e zhvillimin e 

shoqërisë në të ardhmën, për ta realizuar këtë qëllim përpiqem të arsyetojë mendimin se arsimi 

është i shenjët. Nuk mund të imagjinohet diqka si e mirë kur në vete bartë të mirën, dinjitetin 

dhe humanitetin. 

Pyetja 2: Shkolla në të cilën punoj nuk ka fare kabinet ku do të kryheshin punët eksperimentale 

s’ka pasur  as në të kaluarën, e as në ditët e sotit, në lëndën e biologjise është më se e 

domosdomshme prania e një laboratori të pajisur me mjete në shkollë. Pse shkolla nuk ka 

laborator është një mangësi e madhe e kryeqytetit, sepse në këtë rast fëmijët do të humbin 

shumë nga lënda e biologjisë. 

Pyetja 3:  Edhe pse nuk ka kabinet gjej mënyra tjera që ta demostroj këtë metodë qoftë me mjete 

vetanake, zbatimi i saj bëhet në njësit ku dhe demostrimi i punëve eksperimentale bëhet i lehtë 

për nxënësit shembull: 

  Demostrimi praktik i procesit të osmozës në shembullin e karrotës, ku në këtë 

rastnxënësit do ta vërejnë shtypjen osmotike në gotën me ujë ku është e vendosur karrota.  

 Vrojtimi i pjesëve të lulës, ku nxënësit sjellin lule nga natyra ose orën mësimore e mbajm 

në natyrë,ku aty vërejm pjesët e lulësi petalet, sepalet, vezoren, thekët, pistilin të cilat 

pastaj këto pjesë nxënësit do t’i vendosin dhe ngjitin në letër.  

 Mbirja e farës dhe zhvillimi i saj, në këtë rast nxënësve përpara kësaj njësie mësimore i 

jepet për detyrë shtëpie që në shtëpi të mbjellin në saksi disa fara misri dhe disa fara të 

fasulës, pastaj kur vije njësia mësimore e cekur më lartë atëhërë nxënësit i sjellin në klasë 

saksit e mbjellura me fara misri dhe të fasulës dhe diskutojm rreth zhvillimit të tyre.  

 Modelimi i AND-së dhe ARN-së ku nxënësit i punojnë modelet e AND dhe ARN në 

klasë, e njësi tjera që mundemi t’i bëjm qoftë nga natyra apo edhe në kushte shtëpiake. 

Si përparësi të metodës eksperimentale shoh shumë sepse eksperimenti ofron mundësi të mëdha 

për të përcaktuar kuantitetin e hipotezës së testuar, pastaj eksperimenti ndikon pozitivisht në 

shfaqjen e dëshirës, interesimit dhe mësimit krijues. Eksperimenti i aktivizon nxënësit dhe 

aftëson për punë të pavarur, pastaj ndikon në lidhjen e teorisë me praktiken.  

Pyetja 4: Si sfida kryesore për zbatimin e kësaj metode shoh shumë, sepse vet fakti që në 

shkollën ku punoj unë s’ka laborator dhe as mjete të punës, gjë që e shoh shumë mangësi dhe 

papërgjegjësi nga ana e institucioneve adekuate që nuk ndërrmarrin më shumë rreth kësaj 

çështje, sepse është humbje e madhe në mësimnxënien e nxënësit. 

Pyetja 5: Trajnime sa i përketë punës eksperimentale nuk kam ndjekur, mirëpo kam njohuri të 

shumta sa i përketë tyre. Normalisht që dallime ka në mes atyre mësimdhënës që i kanë ndjekur 

trajnimet dhe atyre që nuk i kanë ndjekur, në vetë faktin që përmes trajnimeve vetëm pasurohet 

dija e çdo njërit dhe mbushen me ide të reja dhe laramani të eksperimenteve. 

Pyetja 6: Ju rekomandoj të gjithë mësimdhënësit ta përdorin metodën eksperimentale, qoftë me 

ato pak mjete të punës që i kanë, kurse zbatimi i metodës eksperimentale te mësimdhënsit duhet 

të avancohet më shumë me trajnime të ndryshme, në mënyrë që të arrihet suksese dhe cilësi në 

arsim. Stimulimi i kësaj metode eksperimentale për ta zbatuar në shkolla mendoi se bëhet kur 

mësimdhënësit do ti ndjekin trajnime të fushës eksperimentale të lëndës së biologjisë, pastaj 

stimulimi i mësimdhënësve bëhet edhe kur laboratoret e tyre i kanë mjetet e nevojshme dhe të 

planifikuara për kryrjen e eksperimenteve. 

 

Shkolla 3.  

Pyetja 1: Përgatitja profesionale është sistemi i vjetër bachelor katër vjeçar dhe punoi qe 10 vite 

në të njëjtën shkollë. Në radhë të parë përpiqem të jem profesionalisht në nivelin që kërkon 

procesi i mësimdhënies dhe mësimnxënies nga lënda e Biologjisë, pastaj menaxhues dhe 

planifikues i punës ditore, mujore dhe vjetore. Kujdesem që në profesionin tim, si çështje 

thelbësore të kem kujdesin ndaj nxënësve të mi. Në raport me nxënësit, e dashur, e butë, e 

durushme, tolerante, bujare dhe e qetë, në të njëjtën kohë seriozitetin e punës e mbajë në nivel të 

lartë. Për arsyje se nëse nuk ekziston serioziteti në procesin mësiomor, vështirë është të presësh 

rezultatet nga nxënësit. 

Pyetja 2: Shkolla në vitet e fundit është e pajisur me mjete të mjaftueshme, kemi laborator ku 

orët mbahen aty përjashtim këtij viti për shkak të pandemisë Covid-19 nuk na është lejuar për 

arsyje të kohës të pamjaftueshme. Sa i përketë punës eksperimentale mendoj që kohëve të fundit 

më shumë praktikohet sesa në të kaluarën, gjatë përvojës sime në shkollë vitet e para s’kemi 

pasur fare mjete eksperimentuese krahasim me vitet e fundit ku shkolla jonë është e pajisur 

mjaftueshëm me mjete praktike të lëndës se biologjisë.  

Pyetja 3: Kjo metodë mendoi që është duke u përdorur jo mjaftueshëm në shkollën ku jepi 

mësim, për arsyje se nuk bëhet sigurimi i mjeteve laboratorike nga stafi adekuat. Sa i përketë 

temave janë disa prej tyresi psh.  

 Kafshët jovertebrore, në një ekskursion të planifikuar, nxënësit me anë të një lupe,  

vëzhgojnë në një mjedis pyjor, disa organizma të vegjël që jetonin nën humusin e 

gjetheve të rëna të pemëve. Po ashtu, ata dallojnë se nën gurët përreth jetonin organizma 

të ndryshëm. Ata grumbullojnë dhe veçojnë disa organizma të këtij mjedisi pyjor, duke 

arritur në konkluzionet se, në një sipërfaqe të vogël të këtij ekosistemi jetonin dhe 

zhvilloheshin organizma dhe lloje të ndryshme kafshësh 

  Përgatitja dhe vrojtimi i qelizave te bulbi i qepës, nën vëzhgimin e mikorskopit.  

 Vrojtimi i qelisave prokariot dhe eukariote, poashtu edhe këto nën vëzhgimin e 

mikroskopit ku dhe diskutojm edhe dallimet në mes tyre. 

  Mbrojtja e natyrës, ku nxënësit mësojnë që mos ta ndotin natyrën dhe ta ruajën atë për të 

miren e brezave të ardhëshem. 

  Përgatitja e insektariumeve, herbariumeve, nga ana e nxënësve, e shumë tema tjera në 

intereste tek nxënësit. Si përparësi e metodës eksperimentale shoh se vetë fakti që 

gjithçka çka shihet dhe preket, mësohet dhe përvetësohet nga ana e nxënësve më  nal 

sesa duke dëgjuar apo lexuar. Eksperimenti është metodë e përshtatshme për zhvillim 

aftësish,  atraksion, gjeneralizim dhe në përgjithësi zhvillimin e të menduarit logjik. 

Pyetja 4: Si sfidë kryesore e shoh mos prania e mjeteve të mjaftueshme të punës eksperimentale 

nëpër shkolla, pastaj kjo metodë nuk përdoret edhe shumë nga ana e mësimdhënësve për arsyje 

personale të tyre, pastaj edhe mos mjaftueshmëria e orës mësimore për kryrjen e veprimeve 

eksperimentale gjatë një ore mësimore e cila pastaj shpijen edhe deri te neglizhimi nga ana e 

mësimdhënësve. 

Pyetja 5: Trajnime sa i përketë metodës eksperimentale nuk kam ndjekur. Sipas mendimit tim 

edhe pse unë nuk kam ndjekur ndonjë tranjim të kësaj fushe, unë mendoj që tek ata që kanë 

ndjekur ka ndikuar pozitivisht në mësimnxënien tek nxënxat, sepse ata që ndjekin trajnime kam 

eksperienca më të mira profesionale. 

Pyetja 6: Sa i përketë mësimdhënësave të cilët nuk e zbatojnë këtë metodë, unë mendoi që ka 

shumë zbraztësirë në mësimdhënien e tyre, dhe pa punë eksperimentale nuk është gjithçka 

komplet, dhe stimulimii saj mendoj që duhet bërë  erms trajnimeve të ndryshme duke e 

përforcuar punën eksperimentale. 

Shkolla 4. 

Pyetja 1: Përgatitja profesionale është niveli master i biologjisë, kurse përvoja si mësimdhënës 

është tri vite. 

Pyetja 2: Shkolla në të cilën punoi ka laborator dhe sa i përket sa është e paijsur me mjete 

laboratorike, mendoj që ka mjaftueshëm për nivelin në të cilin ndodhën nxënësat. Edhe pse 

përvoja ime nuk është e madhe mirëpo në bazë të asaj se çka di është se në të kaluarën, ka pasur 

pak shkolla të cilat kanë pasur laborator kurse sot pothuajse nuk ka shkollë e cila nuk ka sa do 

pak mjete për të kryer punë eksperimentale. Puna në laborator kërkon njohuri të mire të mjeteve 

laboratorike, rregullave dhe rrjedhës së protokolleve bazë laboratorike, për të cilat nxënësit duhet 

të jenë në njohuri me secilin hap. 

Pyetja 3: Në bazë të kushteve që janë në shkollë mendoj që aplikimi është i madh, sepse unë 

personalisht siguroj edhe mjete vetanake për ndonjë eksperiment që mendoj që ia vlen ta 

demostrosh përpara nxënësave. Sa i përketë temave që i aplikoj metodën eksperimentale janë:, 

 Vëzhgimi me anë të mikroskopit me dritë i qelizës bimore dhe i qelizës shtazore. Në këtë 

rast jepet organi bimor cipa e qepës, qeliza shtazore (qeliza të gojës). Realizohet prerja 

nga pjesa e brendshme e qepës, po kështu dhe të qelizës së gojës apo trakesë. Shpjegohet 

pjesa e epidermis. Nxënësit të ndarë në grupe dyshe fillojnë të realizojnë punën praktike 

sipas etapave. Bëhet prerja e qepës. Merret një pjesë e materialit nga brendësia e qepës. 

Me pincetë nxirret jashtë një pjesë e vogël e epidermës së qepës. Nxënësit të ndarë në 

grupe dyshe fillojnë të realizojnë punën praktike sipas etapave. 

 Dallimi i llojeve të dhëmbëve, kjo veprimtari përfshin ngrënien e ushqimit. Nuk 

zhvillohet në mjedise laboratorike, sepse nuk ka nevojë për mjete të veçanta. Procedura: 

Nxënësit përpilojnë punën në mënyrë individuale, si më poshtë:  

1. Duke përdorur një pasqyrë, identifikojnë dhëmbët prerës, dhëmbët e qenit, paradhëmballët dhe 

dhëmballët. 

2. Nxënësit marrin një copë ushqim të fortë dhe e përtypin. Përqendrohen te mënyra e lëvizjes 

dhe e përdorimit të dhëmbëve. Nxënësit shkruajnë funksionet e:  

a) dhëmbëve prerës, 

b) dhëmbëve te qenit, 

c) paradhëmballëve dhe dhëmballëve. 

Në fund të eksperimentit nxënësit përpilojnë posterin dhe e prezantojnë para klasës.    

 Procesin e mbirjes së farave dhe ndikimi që ka drita në këtë proces. Këtë eksperiment 

nxënësit e bëjnë tek shtëpia, kurse demostrimi bëhet në klasë. 

 Organet tek njeriu ku në këtë rast bëhet demostrimi i tyre përmes figurave 3D e dhe 

shumë njësi tjera varësisht prej mjeteve që i sigurojm së bashku me nxënës.  

Si përparësi e shoh shumë të madhe në përvetësimin e gjërave mësimore të nxënxëve sepse 

sipas mendimit tim përmes punës laboratorike arrihet lidhja e teorisë me praktikën, me anë të 

eksperimentit nxënësit zhvillojnë shqisat dhe aftësitë e vrojtimit, poashtu puna aktivitetet që 

bëjnë nxënësit rreth punës eksperimentale, angazhimet e tyre, kryrja e eksperimenteve e të gjitha 

këto hyjnë me një pjesëmarrje të lartë në notën përfundimtare të tyre. 

Pyetja 4: Si sfida kryesore për zbatimin e punës eksperimentale në shkolla nga ana e 

mësimdhënësve, e shoh pak a shumë edhe mos zbatimin e saj nga vet mësimdhënësit, për shkak 

se puna eksperimentale kërkon më shumë angazhim nga ana e mësimdhënësit, të cilët në këtë 

rast edhe e neglizhojnë.  

Pyetja 5: Trajnime kam ndjekur, por asnjë nga kjo fushë shkencore, unë mendoj që ata 

mësimdhënës që kanë ndjekur trajnime për punen laboratorike janë më të shkathët dhe kanë më 

shumë risi për të sjellur më shumë risi tek nxënësit dhe për ta bërë orën më atraktive.  

Pyetja 6: Për mësimdhënësit që nuk e zbatojnë këtë metodë do t’iu rekomandojsha ta përdorin 

më shumë për shkak se edhe interesimi i nxënësve për orën mësimore do të jetë më i madh. E 

stimulimi për ta përdorë këtë metodë pa dyshim është edhe vetë interesimi i institucioneve 

përkatëse që t’i inkurajojnë mësimdhënësit për përdorimin e saj dhe plotësimin e kushteve që 

kërkojnë laboratoret që të jenë të pajisura me mjete adekuate.për kryrjen e eksperimenteve të 

parapara nga mësimdhënësi. 

Shkolla 5.  

Pyetja 1: Përgatitja profesionale është 4 vjeçare e nivelit bachelor, përvoja në arsim përmbi 20 

vite, në shkollat e Prishtinës. Gjatë përvojës time në arsim kam hasur në shumë vështirsi si çdo 

mësimdhënës i cili ka jepur mësim gjatë kohës së para lufte në Kosovë, e cila ndoshta për disa 

mësimdhënës i ka kushtuar me jetë mësimdhënia e tyre. 

Pyetja 2: Shkolla ku punoj i plotëson mjaftueshëm kushtet për zbatimin e punës eksperimentale, 

kemi kabinet ku zhvillohen orët e biologjisë të paijsur me mjete laboratorike si me mikroskopa, 

llupa zmadhuese, me mjete demostruese si figura të ndryshme 3D të organeve të njeriut dhe 

shtazëve tjera, kemi skeletin e njeriut, aukariume, terrariume, herbariume (të bëra nga nxënësit), 

e shumë mjete të tjera.  

Pyetja 3: Kjo metodë përdorët shumë në shkollën time, në njësit që aplikimi i tyre është i 

mundur me mjetet që i kemi. Unë mundohem që maksimalisht ta përdori këtë metodë së bashku 

me nxënësa. Njësit mësimore që i përdori janë nga më të ndryshme si p.sh: 

 Vrojtimin e qelizave bimore dhe shtazore me anë të mikroskopit, ku nxënësit i shohin 

dallimet në mes tyre. 

  Struktura e gjethes , Në  një video-projektor shfaqet fotografia e një gjetheje. Nëpërmjet 

mikroskopit elektrik është bërë e mundur fotografimi i pjesës së brendshme të gjethes. 

Ajo është zmadhuar rreth 200 herë. Në këtë rast nxënësit mundohen t’i gjejnë strukturat e 

saj, me kujdes shikojnë për të gjetur gojëzat në sipërfaqen e poshtme, pastaj me anë të 

mikroskopit të dritës bëhet prerja tërthore e nje gjethe dhe nxënësit mundohen ti shohin 

gojëzat në pjesen e poshtme të gjethes. 

 Pastaj dallimin e bimëve farëveshura dhe farëzhveshura duke sjellur nga natyra material.  

  Vëzhgimi i qelizave të kuqe dhe të bardha të gjakut nën mikroskop, marrja e gjakut nga 

gishti bëhet në gishtin e katërt të dorës së majtë. 

Fillimisht me pambuk të lagur me mjet dezinfektues bëhet dezinfektimi i vendit nga i cili do të 

marrim gjak. Me lancetë sterile bëhet shpuarja e gishtit. Gjaku vendoset në skaj të qelqit të 

mikroskopit, më pas më një qelq mbulues tjetër shpërndajmë mostrën e gjakut. Preparati i 

përgatitur në këtë mënyrë lihet disa minuta derisa të thahet plotësisht. Mostra e fiksuar me alkool 

dhe e ngjyrosur me metilen blu mundëson vëzhgim më të mirë të qelizave të gjakut veçanërisht 

të leukociteve. etj. 

 Ndikimin e dritës në procesin e mbirjes së bimëve dhe lëvizja e bimës në drejtim të 

dritës. 

 

Si përparësi e shoh se nxënësit jo vetëm që fitojnë njohuri në punën eksperimentale por edhe 

shumë shkathtësi e shprehi edhe në jetën e përditshme. Përmes punës praktike realizohet jo 

vetëm analiza e formimit teorik të nxënësave, por mbi të gjitha, merret informacion për formimin 

praktik të tyre nëpërmjet përdorimit të teknikës së veprimtarive praktike, punës kërkimore 

eksperimentale, projekteve dhe veprimtarive në terren. Puna eksperimentale ka epërsi në 

krahasim me kontrrollin me shkrim ose me gojë, pasi teston jo vetëm njohuritë e përvetësuara, 

por edhe aftësitë dhe shprehitë që përfaqësojnë nivelet më të larta në piramidën e të mësuarit.     

Si sfidë kryesore e shoh mos pajisja, shumë e larmishme me mjete laboratorike të shkollave. 

Pyetja 5: Trajnime po kam ndjekur, dhe mendoj që ka dallim në mes atyre që kanë ndjekur dhe 

atyre që nuk kanë ndjekur, sepse vetë personalisht kam mësuar gjëra të reja të cilat pastaj i 

zbatoja me nxënës së bashku. 

Pyetja 6: Për të gjithë ata mësimdhënës që nuk e zbatojnë këtë metodë do t‘iu thoja që ta 

zbatojnë sa më shumë sepse nxënësit përvetësojnë më shumë njohuri duke punuar vetë dhe duke 

parë. Stimulimet për ta përdorur këtë metodë eksperimentale janë të shumëta, stimulimi bëhet 

kur nga drejtoria e shkollës sigurohen mjetet e nevojshme për kryrjen e eksperimenteve në 

lënden e biologjisë, pastaj edhe fryma bashkëpunuse në mes stafit të shkollës sjell një frymë 

punuese. 

 

Shkolla 6.  

Pyetja 1: Përgatitja profesionale është niveli master i shkencave, dhe përvoja në arsim është pesë 

vjeçare. Si mësimdhënës kam filluar mësimdhënien në këtë shkollë dhe vazhdoj ende po në të 

njëjten shkollë që fillova mësimdhënien. 

Pyetja 2: Shkolla ku punoj ka laborator mirëpo nuk është e pajisur mjaft me mjete laboratorike të 

biologjisë. Në të kaluarën në shumica të shkollave të Kosovës pothuajse në nivelin fillore ska 

pasur laborator fare kurse në ditët e sotme ka laboratore edhe pse ndoshta nuk janë të pajisura 

mjaftë me mjete. 

Pyetja 3: Kjo metodë pavarësisht kushteve që janë në shkollë mendojë që përdoret në njësit ku 

mjete janë prezente dhe në njësitë ku mjetet mundemi t’i sigurojm vetë. Njësitë ku së bashku me 

nxënës mundohemi të kryejmë punë eksperimentale janë:  

 Gjethi si organ i rëndësishëm për jetë, ku në këtë njësi mësimore nxënësit bëjnë herbariume 

të ndryshme të gjetheve ose në kabinet sjellin edhe saksi me bimë për ta hulumtuar rritjen e 

gjethit si dhe funksioni e tij.  

 Shtazët njëqelizore-Protozoa në këtë rast si detyrë e nxënësve është të sjellin një enë me uje 

nga ndonjë prrockë apo kënetë ose kultura e përgatitur sipas udhëzimeve së mësimdhënësit 

ku në këtë rast me anë të mikroskopit bëhet vrojtimi i shtazëve si dhe lëvizja e tyre. Shpesh 

herë orët praktike i mbajmë edhe në natyrë ku nxënësit lëhtë munden të vëzhgojn, 

përshkruajn, krahasojnë dukurit natyrore.  

 Nga ana e fiziologjisë si: Zemra dhe matja e rrahjeve të zemrës (pulsi), në këtë rast nxënësit 

kanë për detyrë që të dëgjojnë  rrahjet të zemrës dhe për këtë ta përdorin stetoskopit dhe 

pastaj ti interpretojnë matjet. Nxënësit në fillim theksojnë se pulsi është ritmi me të cilin 

zemra rreh. Ai matet duke numëruar rrahjet e zemrës në një minutë. Ai mund të matet në 

anën e brendshme të dorës së majtë, duke vendosur dy gishtat ku mbaron parakrahu dhe 

fillon pëllëmba e dorës tek arteria ose rrezja e qafës. Ai mund të matet në gjendje qetësie, por 

edhe kur trupi ka kryer një frymëmarrje të thellë. 

 - Dëgjojnë rrahjet e zemrës së një shoku, duke vendosur veshin në trupin e tij, pranë zemrës. 

 - Numërojnë rrahjet, mbajnë shënim të dhënat. 

 - Masin përsëri këto rrahje me anë të një stetoskopi. 

- Përshkruajnë çfarë arrijnë të dëgjojnë. Tingujt ritmikë krijohen nga valvulat e zemrës që hapen 

e mbyllen duke pompuar gjakun.  

- Cila mendoni se është valvula artero-ventrikulare (veshore barkushe) që mbyllet me forcë, dhe 

cila është valvula arteriale që mbyllet me forcë? 

 - Si mund ta përcaktoni këtë? 

- I kërkojnë shokut të tyre të marrë frymë thellë, ndërkohë që po dëgjojnë rrahjet e zemrës së tij 

ose të saj. 

 - A ndryshojnë tingujt që mund të dëgjoni për shkak të frymëmarrjes së thellë?  

- Nxënësit shkruajnë një përmbledhje të eksperimentit, plotësojnë në një tabelë të gjitha të dhënat 

e grumbulluara, duke ndërtuar edhe një grafik me kohën në minutë dhe numrin e rrahjeve. 

Si përparësi të kësaj metode janë të shumëta si: me anë të eksperimentit nxënësi kupton thelbin e 

dukurisë, nxitë të menduarit aktiv, sintetik dhe analitik,  shoh se gjatë ushtrimeve laboratorike 

tek nxënësit shpreh interesim në punë, shoh frymën bashkëpunuese midis nxënësve për të kryer 

punë eksperimentale, krijon shprehi për përdorimin e aparateve të ndryshme 

Pyetja 4: Si sfidë kryesore shoh mungesa e shumicës së mjeteve të punës nëpër shkolla, të cilat 

lidhen sidomos me faktin që për aplimin e suksesshëm nevojiten mjetet të cilat jo gjithmonë 

mund të jenë në dispozicion, por edhe kur janë, për t’i vënë në përdorim kërkohet të përdoren në 

sasi të pakëta, si dhe mos vetëdijesimi i mësimdhënësve për aplikimin e saj.  

Pyetja 5: Trajnime nuk kam ndjekur sepse kanë munguar trajnime të tilla apo s’kemi qenë të 

informuar, dhe normalisht që ka dallime në mes atyre që kanë ndjekur dhe atyre që nuk kanë 

ndjekur, sepse ata që kane ndjekur trajnime dhe kanë mësuar eksperimente që poashtu mund të 

bëhen në klasë, i kanë aplikuar pastaj së bashku me nxënësa. 

Pyetja 6: Për gjithë ata mësimdhënës që nuk e zbatojnë këtë metodë ju rekomandoj që ta 

përdorin, për arsyje që edhe vetë mësimdhënësit ndahen të kënaqur me arritjet e nxënësve, si 

rezultatet i përdorimit të kësaj metode. Stimulimi i kësaj metode tek mësimdhënësit bëhet duke 

iu siguruar mjetet e punës dhe të laboratorit që janë kushtet themelore për zhvillimin e një ore 

eksperimentale. 

 

Shkolla 7. 

Pyetja 1: Përgatitja profesionale është niveli bachelor si dhe duke i ndjekur studimet master, 

kurse përvoja ime është shtatë vite në arsim. Gjatë përvojës sime në arsim kam ndërruar disa 

shkolla dhe kryesisht në komunën e Prishtinë. 

Pyetja 2:  Kushtet janë deri diku, ku kemi kabinetin e biologjisë të pajisur me mikroskop, me 

modele të ndryshme të organeve të njeriut, bimë të gjalla dhe jo të gjalla, figura të ndryshme etj. 

Në fillimet e mija si mësimdhënës kushtet ishin jo aq të përshtatshme për kryrjen e ndonjë pune 

praktike, kurse në ditet e sotit kushtet janë përmisuar dukshëm mirë. 

Pyetja 3: Pavarësisht kushteve që janë në shkollë ne së bashku me nxënës e me personelin e 

shkollës mundohemi maksimalisht ta përdorim këtë metodë. Personalisht mundohem që këtë 

metodë ta zbatoj në ato tema ku mësimnxënia më mirë bëhet duke vepruar se sa duke lexuar apo 

spjeguar, njësitë që i aplikoj janë të ndryshme si:  

 Vrojtimi i qelizave të kuqe të gjakut, ku qëllimi i këtij eksperimenti është që të vëzhgojmë 

formën dhe madhësinë e rruzave të gjakut të njeriut, mjetet që na nevojtiten në këtë 

eksperiment janë: mikroskopi, xhami i mikroskopit xhami mbulues, gjilpërë sterile, alkool, 

pambukë dhe disa pika gjakë të pastërt.  

 Ndërtimi i kariotipit të njeriut në këtë rast qëllimi i punës është që të mësojmë se si ndërtohet 

kariotipi human dhe se si klasifikohen kromozomet mbi bazën e madhësisë së krahëve, 

mjetet e punës që përdoren në këtë rast janë një kopje skematike e kromozomeve të njëriut, 

gërshër, laps dhe ngjitës.  

  Vrojtimi i gjetheve të ndryshme të bimëve, bimëve në këtë rast me anë të mikroskopit 

vrojtojm ndërtimin e tërthor të gjethes, ku në këtë rast nxënësit do ti vërejnë gojëzat e 

gjetheve.  

 Mbirja e farës së fasulit dhe misrit në këtë rast nxënësit sjellin saksi të mbjellura me fara të 

fasules dhe të misri, detyrë e jepur kohë më parë. Në këtë rast nxënësve iu është thënë që disa 

saksi të ujiten, disa jo dhe disa prej tyre të qëndrojnë në dritë disa jo, në kabinet pastaj vërejm 

se saksit të cilat janë ujitur janë zhvilluar, kurse ato të cilat nuk janë ujitur nuk ka zhvillim të 

bimëve poashtu ato bimë të cilat kan qëndruar në dritë dhe janë ujitur kan zhvillim maksimal 

kurse ato që kanë qëndruar në hije zhvillimi i tyre është i mangët. Në këtë eksperiment 

vërejm ndikimin e ujit dhe dritës tek zhvillimi i bimëve,e shumë tema tjera dhe mjaftë 

atraktive për nxënësin.  

Përparsitë dhe përfitimet e metodës eksperimentale janë të mëdha sepse nxënësi e ka më të 

kapshme njësin mësimore duke vepruar sesa duke lexuar, e kjo lënë të nënkuptojm se 

mësimnxënia është më efektive nëse nxënësit angazhohen në punë praktike. Me anë të 

eksperimentit e aktivizon nxënësin dhe aftëson për punë të pavarur.  Eksperimenti poashtu tek 

nxënësit zhvillon interesimin për biologji dhe në hulumtim në përgjithësi. 

Pyetja  4: Si sfida ka shumë, mirëpo si kryesoren e shoh mos përkrahja nga organet kompetente 

për krijimin e kushteve më të volitshme për zbatimin e punës eksperimentale, pastaj po hijm në 

vitin e dytë që pandemia po ashtu po na paraqet një pengesë për zbatimin e saj për arsyje që orët 

janë shkurtuara apo edhe mësimi po bëhet në platformën online. 

Pyetja  5: Trajnime kam ndjekur, dhe ka dallime mjaftë mes atyre që kanë ndjekur dhe atyre që 

nuk kanë ndjekur, sepse ndjekja e një trajnimi iu pasuron me ide të llojllojshme praktike që 

pastaj mundeni t’i demosotroni para nxënxëve. 

Pyetja 6: Për gjithë ata mësimdhënës që nuk e zbatojnë këtë metodë iu rekomandoi që ta 

përdorin sepse vlerat e saj janë më të mëdha sesa spjegimi teorik, stimulimi bëhet vetëm duke 

bashkëpunuar me koleg për zhvillimin e orëve praktike dhe duke ndjekur trajnime të kësaj lamie. 

Kapitulli V:  DISKUTIMI DHE KONKLUDIMET 

 

Qëllimi i hulumtimit ishte të kuptoj efektivitetin e të mësuarit të nxënësve, bazuar në punën 

eksperimentale në orët e biologjise, në shkollat fillore të mesme të ulëta  në Prishtinë. Për të marr 

dëshmi se si zbatohet puna eksperimentale gjatë orëve të rregullta të biologjisë, janë marrë në 

intervista mësimdhënësit e shtatë shkollave të ndryshme të Prishtinës. 

Nga rezultatet e hulumtimit shohim se disa përgjigjje janë të ndryshme, mirëpo kërkesat dhe 

ankesat e mësimdhënësve pothuajse ishin të ngjajshme në shkollat e intervistuara. 

Nga pyetja e parë shohim se shumica e mësimdhënësave janë të nivelit bachelor (sistemi i vjetër 

i studimeve), dhe përvoja e tyre sillet nga 4 vjet deri në 30 vite përvojë punë në arsim. Shumë 

prej tyre rrugëtimin e kanë pasur të vështirë sidomos për ata që kanë përjetuar regjimi Serb në 

Kosovë. Pothuajse të gjithë kanë një qëllim të dyfishtë, të ushqejë zhvillimin e fëmijëve në 

mënyrë që ata të jenë të aftë të kenë suksesë si të rritur dhe të kontribojnë për funksinimin e 

zhvillimin e shoqërisë në të ardhmën.  

Në pyetjen se a kanë laborator shkollat, pothuajse të gjitha shkollat kishin laborator, mirëpo 

kushtet nuk ishin edhe të mjaftueshme për kryrjen e të gjitha eksperimenteve të parapara në 

planprogramin mësimor, mirëpo shumica prej tyre kryheshin eksperimentet bazë, të mjaftueshme 

në atë nivel të nxënësve. Dhe pothuajse të gjithë mësimdhënësit jepen përgjigjje të njëjtë rreth 

zbatimit të metodës në të kaluaren dhe kohën e sotme, ku ata shprehen se vite më përpara nuk 

kishin pasur fare laborator e as mjete laboratorike, kurse sot ata kanë laboratore dhe mjete të 

punës, mirëpo jo mjaftueshëm të pajisura me mjete adekuate për njësin mësimore. 

Në pyetjen se sa mendoni që është duke u përdorur puna eksperimentale pavarësisht kushteve në 

shkolla që janë prezente, shumica e mësimdhënësve treguan që bëjnë të pamundurën që të 

zhvillohet kjo metodë qoftë edhe nëse mjetet i sigurojnë edhe nga ana e tyre. Temat në të cilat e 

përdornin metodën eksperimentale ishin nga më të ndryshme si:  

 Qelizat bimore dhe shtazore.  

 Procesin e mbirjes së bimëve.  

 Procesin e fotosintezës. 



43 
 

 Procesin e osmozës. 

 Qelizat e kuqe dhe të bardha të gjakut. 

 Shtazët njëqelizore dhe shumëqelizore. 

 Pjesët e lules.  

 Forma dhe struktura e gjethit, e njësi tjera. 

Si përparësi të kësaj metode vërejmë që shumica prej tyre i shohin përparësitë të njëjta. Si 

përparësi e shohin që nxënësit jo vetëm që fitojnë njohuri në punën eksperimentale por edhe 

shumë shkathtësi e shprehi edhe në jetën e përditshme. Përmes punës praktike realizohet jo 

vetëm analiza e formimit teorik të nxënësave, por mbi të gjitha, merret informacion për formimin 

praktik të tyre nëpërmjet përdorimit të teknikës së veprimtarive praktike, punës kërkimore 

eksperimentale, projekteve dhe veprimtarive në terren. Puna eksperimentale ka epërsi në 

krahasim me kontrrollin me shkrim ose me gojë, pasi teston jo vetëm njohuritë e përvetësuara, 

por edhe aftësitë dhe shprehitë që përfaqësojnë nivelet më të larta në piramidën e të mësuarit. Me 

anë të eksperimentit e aktivizon nxënësin dhe aftëson për punë të pavarur. Eksperimenti poashtu 

tek nxënësit zhvillon interesimin për biologji dhe në hulumtim në përgjithësi. 

Nga pyetja se cilat janë disa sfida kryesore për zhvillimin e kësaj metode shumica prej tyre u 

përgjigjen se si sfidë kryesore shohin mungesën e trajnimeve nga kjo fushë e shkencës së 

biologjisë  si dhe për këto dy vitet e fundit si sfidë e shohin edhe pandemin Covid-19, për arsyje 

se orët nuk po zhvillohen me orar të gjatë edhe shumica e mësimit është bërë në platformen 

online, ku e ka pamundësuar përdorimin e kësaj metode. Si sfidë kryesore shohin mungesën e 

shumicës së mjeteve të punës nëpër shkolla, të cilat lidhen sidomos me faktin që për aplikimin e 

suksesshëm nevojiten mjetet të cilat jo gjithmonë mund të jenë në dispozicion, por edhe kur janë, 

për t’i vënë në përdorim kërkohet të përdoren në sasi të pakëta, si dhe mos vetëdijesimi i 

mësimdhënësve për aplikimin e saj.    

Nga pyetja e fundit pothuajse të gjithë i kishin sugjerimet e njëjta, që ta përdorin këtë metodë 

sepse interesimi i nxënësve do të jetë më i madh. Sa i përketë mësimdhënësave të cilët nuk e 

zbatojnë këtë metodë, shumica mendojnë që ka shumë zbraztësirë në mësimdhënien e tyre, dhe 

pa punë eksperimentale nuk është gjithçka komplet.  

E stimulimi për ta përdorë këtë metodë pa dyshim është edhe vetë interesimi i institucioneve 

përkatëse që t’i inkurajojnë mësimdhënësit për përdorimin e saj dhe plotësimin e kushteve që 

kërkojnë laboratorët që të jenë të pajisura me mjete adekuate për kryrjen e eksperimenteve të 

parapara nga mësimdhënësi. atëherë edhe interesimi i mësimdhënësve do të jetë i lartë për 

zhvillimin e orës eksperimentale. 

Nga këtu përfundojmë që tek pyetja kryesore e hulumtimit se sa praktikohet metoda 

eksperimentale në procesin e mësimdhënies nga ana e mësimdhënësve në ciklin e mesëm të ulët, 

rezultatet tregojnë që kjo metodë po përdorët jo mjaftueshëm nëpër shkollat e mesme të ulëta të 

Prishtinës.  

Rezultatet e hulumtimit kanë mbështetur hipotezën tonë ‘Metoda eksperimentale praktikohet jo 

mjaftueshëm nga mësimdhënësit të ciklit të mesëm të ulët në procesin e mësimdhënies’. Nga ky 

studim shihet që edhe pse kushtet janë të pakta për kryrjen e eksperimenteve praktike, por 

megjithatë mësimdhënësit së bashku me personelin tjeter të shkollës bëjnë të pamundurën për 

realizimin e kësaj fushe shkencore. 

 

5.1. Kufizimet e studimit 

 

Në studim nuk janë përfshirë drejtorët e shkollave, për ta ditur edhe arsyjen e plotë të mungesës 

së mjeteve laboratorike si dhe mungesën e trajnimeve. Pavarësisht këtyre kufizimeve, mendojmë 

se ky studim mbetet një burim i mirë informacioni, i bazuar në perceptimet e mësimdhënësve, të 

cilët kanë folur mbi përvojat autentike të tyre në mësimdhënie dhe kanë dhënë ide të vlefshme 

për të orientuar zhvillimin e metodës eksperimentale për mësimdhënësit e Kosovës.Gjithsesj 

shpresojmë që ky studim të mund të sigurojë imput të rëndësishëm në angazhimet e MASHT-it 

për sigurimin e mjeteve të nevojshme nëpër të gjitha shkollat e Kosovës, për kryrjen e 

eksperimenteve biologjike. 

5.2 Hulumtimet në të ardhmën 

 

Sugjerimet për hulumtime tjera në të ardhmen mund të jenë: të fokusohen në një fushë specifike 

dhe ta studjojnë thellësisht sidomos sfidat e mësimdhënësve për zbatimin e punës eksperimentale 

si dhe të merren më shumë me ato shkolla që janë në mungesë të pajisjeve laboratorike e 

sidomos mungesen e tërë laboratorit. 

Gjërat që do ti rekomandojsha institucioneve kompetente për zbatimin e metodës eksperimentale 

do të ishin këto: 

 Për Ministrinë e Arsimit 

Bazuar në rezultatet e hulumtimit, Ministria e Arsimit duhet të shtoj sa më shumë numrin e 

trajnimeve të mësimdhënësve, rreth eksperimenteve të ndryshme shkencore që mund të bëhen në 

laborator, në mënyrë që të gjithë mësimdhënësit të jenë të informuar dhe t`i rrisin njohuritë e tyre 

rreth zbatimit të metodës eksperimentale. Po ashtu një ndër gjërat kryesore që mësimdhënësit 

mund ta zbatojnë këtë metodë pa dyshim janë hapësirat të posaçme nëpër shkolla, në këtë rast 

laboratore të pajisura me mjete të mjaftueshme laboratorike,të cilët në disa shkolla në qendër të 

Prishtinës ishin në mungesë. 

 Për Drejtorinë Komunale të Arsimit 

      T’i rrisin kapacitetet njerëzore për ofrimin e ndihmës shkollave për zbatimin e metodave 

eksperimentale. Të orientojnë politikat komunale nga zhvillimi profesional i mësuesve, si dhe i 

stafit udhëheqës të tyre. Të rrisin kapacitetet njerëzore, duke krijuar mekanizma bashkëpunimi 

ndërshkollorë e ndërmësimdhënës, me qëllim të këmbimit të përvojave të mira, si p.sh. 

Komuniteti i të nxënit etj.  

 Për mësimdhënësit 

Sipas këtij hulumtimi kemi kuptuar që mësimdhënësit e zbatojnë metodën eksperimentale varësisht 

prej mjetev që janë nëpër shkollat e tyre dhe ato mjete që arrijnë ti sigurojnë vet. Ne kuptuam që 

mësimdhënësit duhet të jenë më këmbëngulës që t’i sigurojnë sa më shumë mjete të punës 

laboratorike të biologjisë si dhe ta zbatojnë sa më shumë që të jetë e mundur këtë metodë. Gjithashtu, 

të jenë kërkues të pjesëmarrjes të trajnimeve ose në mungesë të tyre të jenë kërkues të organizimeve 

të tyre.  

5.3 Implikimet praktike nga studimi  

 

Ky hulumtim është i domosdoshëm për arsye se në të ardhmen do të kemi identifikimin e 

problemeve dhe vështirësive në zbatimin e metodës eksperimentale nëpër shkolla. Prandaj, 

shpresoj që rezultatet e analizave të kësaj teze masteri të jenë si udhërrëfyes për hulumtime të 

tjera sa i përket lëndës së biologjisë dhe do t’i kisha sugjeruar më shumë që të merren me këtë 

lloj problematika rreth zbatimit sa më të shumët të punës eksperimentale nëpër shkolla të 

Kosovës. 

SHTOJCË 

 

PROTOKOLLI  I  INTERVISTIMIT  PËR  MËSIMDHËNËSIT 

 

Qëllimi i intervistës është që të pasqyrohen përceptimet e mësimdhënësve të shkollave fillore të 

Prishtinës lidhur me çështjen rreth zbatimit të metodës eksperimentale si dhe sfidat në të cilat 

hasën ata. 

Të dhënat e mbledhura nga kjo intervistë do të shfrytëzohen për qëllime akademike dhe do të 

trajtohen në mënyrë konfidenciale duke u siguruar anonimiteti i plotë atyre që përgjigjen. 

 

1.Cila është përgatitja profesionale e juaja? Sa është përvoja juaj në mësimëdhënie? 

 

2.Sa i plotëson kushtet shkolla në të cilën punoni për zbatimin e metodës eksperimentale në 

lëndën e biologjisë dhe a ka laborator shkolla juaj?  Nga përvoja juaj si mësimdhënës, a mund të 

na tregoni diçka rreth zbatimit të metodës eksperimentale në mësimdhënie në të kaluarën dhe 

sot? 

 

3. Sa mendoni që kjo metodë është duke u përdor pavarsisht kushteve që keni në shkollën           

tuaj? A e zbatoni ju metoden dhe në cilat tema mësimore të biologjisë keni kushte zakonisht?  

Ku i shihni ju personalisht përparësite e kësaj metode për zbatim? 

 

4. Cilat i shihni disa nga sfidat kryesore sa i përket zbatimit tëë metodës eksperimentale në 

shkolla. 

5. Ju si mësimdhënës të shkencave natyrore a keni ndjekur trajnime për zbatimin e metodës 

eksperimentale? Sipas mendimit tuaj a ka ndonjë dallim në mes të mësimdhënësëve që kanë 

ndjekur trajnime për zbatimin e metodës eksperimentale dhe atyre që nuk e kanë ndjekur? Nëse 

po ku është dallimi? 

 

6.Çfarë mendoni për mësimdhënësit që nuk e zbatojnë këtë metodë, por përdorin metoda të 

vjetra, çfarë u rekomandon atyre? Si duhet të stimulohet zbatimi i kësaj metode në mësimdhënie? 

 

 

 

 

 

 

 

 

 

 


